
ONYANKOPƆN KWAN A

ƆDE AMA SAA DAYI

 …ɛma kakra berɛ a yasi yɛn tiri ase yi.

Yɛn Soro Agya, yɛda W’ase de ma Yesu Kristo, Ne bɔhyɛ
ahodoɔ akɛseɛ a Ɔde ama yɛn. Yɛda W’ase de ma saa nnoɔma
yi nyinaa. Yɛwɔ akwanhwɛ kɛseɛ ase wɔ kuro yi mu ɛwɔ saa
Akristofoɔ kamakama yinom ntam. Yɛrehwɛ sɛ yɛbɛhu No sɛ
ɔnenam yɛn ntam ɔreda N’animpa adie, ɔrema nnipa no gyedie,
akanyan wɔn ama wɔagye adi. Ɛno ne yɛn botaeɛ a nti yɛwɔ ha,
Agya. Yɛnim sɛ yɛbɛtumi de yɛn werɛ ahyɛ Womu. Ɔrenni yɛn
hwammɔ. Ɛfiri sɛ yɛbisa no wɔ Ne Din mu. Amen.

Mo bɛtumi atena ase.

Na m’ani agye anɔpa yi sɛ mene saa asɔfoɔ kamakama a
wɔwɔ kuro yi mu adidi anɔpa yi. Na enti yɛn…Mesusu sɛ ɔno—
ɔno anuanomno kyereeɛ guu ahoma so sɛ obi pɛ a. Ayɔnkofa berɛ
bi a yɛnyaaeɛ. Na afei, anadwo yi yɛ yɛn anadwo a ɛtɔso mmienu,
sɛ yɛbɛkɔ kwan no so. Enti afei, yɛwɔ ahotosoɔ sɛ Awurade
bɛhyira mo nyinaa ama no aboro so koraa.

Megyedi sɛ merehwɛ me yɔnko papa bi, Owurayere Upshaw,
a ɔte ha yi, Onuabaa Upshaw. Awurade nhyira wo. Mekae
Onuabarima Willie Upshaw. Me nyaa krataa firii ne hɔ da bi ɛne
Onuabarima Willie mfonini, Amanyɔni. Enti, ɔno—wabubu bɛyɛ
mfirinhyia aduosia-nsia ni.

Na mewɔ nhyiamu bi ase anadwo bi, mehunuu anisoadeɛ faa
ne ho, berɛ a na ɔte atiefoɔ no mu, ɔde n’atadeɛ, rekoto. Watena
ayarefoɔ akonwa a kɔba wɔ aseɛ mu ɛne poma, sɛdeɛ mo nyinaa
nim no, na Awurade Yesu maa na ho yɛɛ den saa anadwo korɔ no
ara. Na ɔnyaa gyidie kɔsii sɛ owui.

Yɛnya anidie atenka, anadwo yi, dema ne kunafoɔ sɛ ɔte
ha. Na wadi mfie sɛn berɛ a ɔkɔɔeɛ kɔhunuu Awurade no? Na
wadi mfie sɛn? [Onuabaa Upshawmaa mmuaeɛ—Ɔs.] Ɔtenaa ase
dii mfirinhyia aduɔwɔtwe-nsia. [Onuabaa Upshaw dii ne wuo
ho adanseɛ.] Ɔkɔɔ Soro kɔtenaa…Ɛyɛ yɛn anisɔ de ma nnipa
akɛseɛ, gyedie mu akofoɔ kɛseɛ.

Afei, anadwo yi, ɛyɛ, yɛmpɛ sɛ yɛma mokyɛre. Yɛmaa mo
kyɛree simma du boroo so dano anwummerɛ, simma aduonu
ansana nnɔn du. Yɛtaa firi ha bɛyɛ nnɔn nkron-ne fa. Mɛbɔ
mmɔden de ɛno ahyɛmu anadwo yi.Mayɛ…Masesame nkɔmhyɛ
nkransɛm no a maka afa ɔman no mmeammea bebree no, abɛyɛ
asɛmpatrɛ som bio. Na wɔ saa nkɔmhyɛ nkransɛm no so no,

yɛbɛkɔ so ara na akɔso. Na afei sɛ wobɛtwa so no, ɛyɛ den, na
ɛsesa ɔno—ɔno ɔsom adwuma no nyinaa.

Na deɛ nti mereyɛ yei: ɛfiri sɛ dakoro bi, me firi Canada na
ɛba, ɛwɔ soro ha wɔ Montana, anɔpatutuutu baako bi, Awurade
Yesu no…Menim sɛ asɛ ɛyɛ nwanwa, nanso na mete kaar mu,
na biribi twee m’adwene. Metee Ɛnne bi, pefee sɛdeɛ mote me
deɛ, ka sɛ, “Watwerɛ wo din wɔ saa bepɔ no so.” Name hwɛɛe, na
berɛ a yɛgyinaaɛ no, Billy neme, Awurade Yesu kaa sɛ, “Monsane
moakyi seesei, na momfiri aseɛ nkɔ asɛmpatrɛ no mu sɛdeɛ mo
yɛɛeɛ no.”

Ɛno nti na mewɔ ha anadwo yi, ɛfiri sɛ merekɔ akyire bio
rebɔ mpaeɛ ama ayarefoɔ no. Asɛm nomu tenten wɔ hɔ, na mewɔ
ahotosoɔ sɛ mo a mowɔ tape no wɔ ha no, a motie yɛn tape no,
nim fa asɛm no ho. Mewɔ ha sɛ mɛbɔ mpaeɛ ama ayarefoɔ bio.
Akyɛdeɛ kɛseɛ pii wɔ Onyankopɔn mu. Onyankopɔn bɛtumi de
ɛmu biara ayɛ adwumaƆpɛ sɛ yɛmaNo yɛ saa a. Ɔno ne Awurade
Nyankopɔn.

Na afei, merebɔ mmɔden sɛ menyɛ…mɛtwe me ho afiri nsa
a mede regu nnipa no so sɛ mɛtumi atwe me ho afiri ho a, ɛfiri
sɛ, ɛhɔ, ɛte sɛ (ne nyinaa yɛ), nanso ayɛ te sɛ obi, ɔbɛnya ayaresa,
wɔka sɛ, “Ɛyɛ, Sɛɛ-ɛne-sɛɛ de nsa guu me so.” Wohu? Me—mepɛ
sɛ me hu wo sɛ wode nsa gu Ne so, wɔ Kristo so.

Me botaeɛ yɛ, yɛn nyinaa nim ɛnam Twerɛsɛm no so, sɛ
Nyankoma ayaresa ayɛ pintinn ama gyedini biara dada. Ɛyɛ
ɛfa no—ɛyɛ Yesu amanehunu no fa bi a: “Wɔpiraa no maa yɛn
mmarato, na Ne mmaa ntampeɛ na wɔde asa yɛn yadeɛ. Sɛdeɛ
Mose maa kɔbere ɔwɔ no so wɔ serɛ no so no, saa ara na ɛsɛ sɛ
wɔma onipa Ba no so.” Saa ara na ɛteɛ.

Na ɛno ne sunsum no, Kristo ne adekann no. Na afei sɛ—sɛ
mpata dada no bɛtumi ayɛ ayaresa a, mprɛ dodoɔ sɛn na ɛsɛ sɛ
foforɔ no yɛ, a ɛwɔ nnoɔma papa, ɛde Nyankoma ayaresa ba.

Afei, wɔmaa Yesu so maa saa botaeɛ no ara a na kɔɔbere ɔwɔ
no yɛ (Wɔmaa no yɛɛ bɔne): ɛfiri sɛ, wɔde yaawa na ɛyɛɛ ɔwɔ
no, na yaawa yɛ “ɔsoro atemmuo no nsɛsoɔ”; na ɔwɔ, de rekyerɛ
“aboa no nnomee” ɛfiri Eden turo no mu, baabi a bɔne ɛne yadeɛ
wuraa mu.

Na Yesu rentumi…Obiara rentumi nka Yesu Kristo asɛm no
sɛ mpata no a Nyankoma ayaresa nka ho no. Obiara rentumi nka
Asɛmpa no wɔ berɛ a ɔnka Nyankoma ayaresa ho asɛm. Ɛfiri sɛ,
hwɛ, worenyɛ…ɔrenyɛ…ɛnsɛ sɛ ɔnya nnoɔma bi. Te sɛ sɛ aboa
bi asɔ wo mu a, ɛnsɛ sɛ wotwa ne nan mfiri hɔ, anaasɛ ntwa ne—
ne nsa mfiri hɔ anaasɛ deɛ ɔde akyekyere woɔ biara. Wokum no
firi ne tiri na wanya no.

Na saa kwan no so na Yesu yɛɛeɛ berɛ a Ɔno—berɛ a Ɔwuiɛ de
maa bɔne no: Ɔkumm biribiara a na bɔne ayɛ, Ɔgyee yɛn koraa.
Yɛretwe akatua no—no firi yɛn kɛseɛ…yɛn gyeɛ koraa ho dwaha
sika wɔ Ne mmaeɛ bio mu.

Enti, wahu, yadeɛ yɛ—yɛ adeɛ a ɛfiri bɔne mu tee baaeɛ. Obi
yɛɛ bɔne. Na yadeɛ biara nni hɔ kɔsi sɛ bɔne baaeɛ. Na afei berɛ
a bɔne baa mu no, yadeɛ dii akyire. Yadeɛ yɛ bɔne subansu. Na
afei, berɛ a Ɔkumm bɔne no, ɛfaa subansu no nyinaa kɔɔe. Hwɛ,
na ɛsɛ sɛ ɛyɛ.

Afei, yɛrebɛkenkan Twerɛsɛm no ne fa bi anadwo yi.
Nokorɛ ni mani agye sɛ mewɔ, wɔ makyi ha anadwo yi, me

nuanom bebree a na wɔwɔ saa nhyiamu no ase anɔpa yi, na
mahunu, mahu Onuabarima Shakarian wɔ akyire hɔ, nso, ɛne
me nnamfonom bebree, wɔn mu bebree. Ɛyɛ manigye sɛ manya
mo anuanomnowɔ ha anadwo yi. Mommɔmpaeɛmmame seesei,
sɛ mobɛyɛ a.

Afei, momma yɛmmue Twerɛsɛm no mu, sɛ asuasɛm ketewa
bi, sɛ ɛyɛ Awurade pɛ a.
2 Na monkae, ɔkyena anadwo, merebɔ mpaeɛ ama ayarefoɔ
bio. Na afei sɛ merekasa a…Montie, obiara mmɔ mmɔden sɛ
ɔbɛyɛ yei, montwɛne sɛ biribi nsi. Adeɛ a ɛsɛ sɛ woyɛ ne sɛ,
wobɛgye Onyankopɔn adi seesei ara. Gye No di seesei ara!Wohu?
3 Afei ɔsom adwuma ahodoɔ bebree na ɛwɔ hɔ. Onyankopɔn,
wɔ nna a ɛdi akyire yimu no,me gyedi, wama yɛn biribiara a Ɔwɔ
wɔ Ne Nwoma no mu. Biribiara a Wahyɛ ho bɔ no, yahunu, na
wɔdaso ara ayɛ te sɛ nnipa no ntumi nhunu no yie. Wɔn a wahyɛ
sɛwɔhunu no yie no, wɔbɛhunu no yie; wɔn nko ara. Ɛfira ɔbaako
ani; ɛbue ɔfoforɔ ani.
4 Monkae, yɛgyedi sɛ Yesu Kristo te sɛ deɛ ɔteɛ ɛnnora, ɛnnɛ,
ɛne daapem. Ɔnwui, mmom ɔte ase daa. Na Ɔwɔ ha anadwo yi.
Yɛwɔ N’Animpa mu, anadwo yi, na Ɔwɔ ha sɛ ɔbɛsi so dua na
wama no aba mu bɔhyɛ papa biara a Ɔhyɛ maa ɛnnɛ da yi. Na
Ɔte sɛ deɛ ɔteɛ ɛnnora, ɛnnɛ, ɛne daapem. Enti, biribiara a na
Ɔteɛ no, Ɔte saa, anadwo yi. Enti momma yɛngye No nni seesei,
berɛ a yɛrekenkan N’Asɛm na yɛkasa fa Ne ho no, bɛyɛ simma
dunnum a ɛdisoɔ no, aduonu.
5 Gyenesis, ti 22 no, ɛne nyiyimu 7 ɛne 8 no, de ma kwan a
yɛrenya asuasɛm no.

Na Isak kasa kyerɛɛ Abraham n’agya, na ɔkaa sɛ,
M’agya: na ɔkaa sɛ, Me nie, me ba. Na ɔkaa sɛ, Hwɛ ogya
no ne nyina no: nanso adwammaa no wɔ hen de ma ɔno
ɔhyeɛ-afɔdeɛ no?

Na Abraham kaa sɛ, Me ba, Onyankopɔn bɛma ne ho
adwammaa ama ɔno ɔhyeɛ-afɔdeɛ: enti wɔn baanu no
boom kɔɔe.

6 Awurade Yesu, hyira W’Asɛm so, mma No nsane mma kwa,
mmom ma aba no ntɔ fam a ɛde nkwagyeɛ bɛba wɔn a wɔwɔ
ahiadeɛ hɔ no so, baanu no honam mu ɛne honhom mu. Yɛde
yɛn ho hyɛ Wo nsa; asɔrefoɔ no, atiefoɔ no, Asɛm no, asuasɛm no,

nyinasoɔ no. Ma Honhom Kronkron no nni yɛn su so, sɛ yɛhunu
Yesu Kristo. Amen.
7 Mepɛ sɛ me kasa simma kakra a ɛdihɔ yi seesei ɛfa:
Onyankopɔn Kwan A Ɔde Ama Saa Da Yi.
8 Berɛ biara Onyankopɔn wɔ kwan. Ɔkwan mmienu na ɛwɔ
hɔ, ɛno ne, yɛn akwan anaasɛ N’akwan. Onyankopɔn wɔ kwan
bi de ma ɛnnɛ, ɛfiri sɛ berɛ biara Wabɔ kwan ama biribiara.
Onyankopɔn, wɔ mfitiaseɛ no, na ɔnim awieɛ no, enti Ɔde Ne
Twerɛsɛm no ato hɔ ama berɛ biara. Na saa berɛ no, sɛ ɛba a…
Afei monni hwammɔ sɛ monhunu yei. Saa berɛ no, sɛ ɛba a, ɛtaa
ba sɛ ɔsom adwuma no adi afra wɔ isms bebreemu, ɛne deɛ ɛkeka
ho, ɛne atetesɛm, kɔsi sɛ ɛyɛ akwansini ɔpepem firi Asɛm no ho.
9 Na afei Onyankopɔn soma obi ba tebea no mu berɛ biara,
odiyifoɔ. Na saa odiyifoɔ yi…Onyankopɔn nsesa Ne nhyehyɛeɛ
da. Ɔnsesa N’akwan da. Ɔyɛ no kwan korɔ no ara so berɛ biara.
Ɔyɛ no berɛ biara; Ɛsɛ sɛ ɔyɛ no saa berɛ yi. Na, ɛnam yei so,
Onyankopɔn yɛ adwuma na ɔdi saa Asɛm no ho adanseɛ. Sɛdeɛ
me kasa kyerɛɛmo anadwo a ɛtwaamu no, Onyankopɔn reyɛ Ɔno
ara Ne nkyeraseɛ. Onyankopɔn nhia obiara sɛ ɔbɛkyerɛ Asɛm no
ase akyerɛ No. Ɔno ara kyerɛ N’ase, ɛnam sɛ ɔredi Ho adanseɛ,
ɔreyɛ No kann. Na sɛ Onyankopɔn ka sɛ Ɔbɛyɛ biribi a, ɛnneɛ na
Ɔyɛ saa, asɛmmisa biara nni hɔ bio. Saa kwan no so na Ɔyɛ no.
10 Enti Onyankopɔn abɔ kwan ama yɛn. Onyankopɔn dɔ Ne
mma. Ɔdɔ Ne nkurɔfoɔ. Ɔpɛ sɛ ɔboa wɔn. Ɔpɛ sɛ ɔboa mo sene
deɛ mopɛ sɛ ɔboa mo. Sɛ wobɛtumi anya ɛno wɔ w’akoma mu
a, sɛ Nyankopɔn wɔ ɔpɛ dodoodo sɛ ɔbɛboa wo sene sɛ wobɛboa
wo ho. Nanso Ɔwɔ kwan bi, na ɛno nko ara ne kwan a Ɔbɛyɛ
adwuma afa Ne kwan so. Ɛsɛ sɛ wo ba Ne tebea mu, ɛnyɛ wo
tebea mu. Ne tebea mu! Wopɛ no wɔ kwan bi so, mmom Ɔno—
Ɔde ma wo Ne kwan so.
11 Te sɛ Naaman a ɔredware ɛwɔ ɔno—ɔno—ɔno Yordan nsuo no
mu. Adɛn, ɔkaa sɛ nsuo no a ɛwɔ ne man mu no ɛho te paa na
ɛyɛ paa, nanso na ɛno nyɛ deɛ odiyifoɔ no kaaeɛ. “Dware wɔ ha.”
Ɔdwaree mu prɛko pɛ, kwata no daso ara wɔ hɔ; mprɛ nsia, na
ɛdaso ara wɔ hɔ. Na ɛsɛ sɛ ɔyɛ setie na ɔba Onyankopɔn kwan so.
Na berɛ a ɔyɛɛ setie maa Onyankopɔn kwan no, kwata no firii
hɔ.
12 Na meka sɛ, anadwo yi, sɛ yɛyɛ setie ama Onyankopɔn
kwan a ɔde ama no a, kwata no bɛfiri hɔ, yadeɛ bɛfiri hɔ,
biribiara bɛfiri hɔ, nanso ɛsɛ sɛ yɛba N’akwanmuma ɛnnɛ. Afei,
woredware wɔ Yordan mu ɛrenyɛ ade papa biara seesei; na ɛno
yɛ Naaman dea. Mmara no na ɛyɛ—ɛyɛ Yudafoɔ no dea. Adom
nam Kristo so.
13 Nanso berɛ biara wɔ ne fa bi wɔ Asɛmpa no mu a wahyɛ
ho nkɔm dada. Saa Twerɛ Kronkron yi yɛ Yesu Kristo adiyie
a ɛdi mu. Biribiara rentumi mfa bi nka Ho, anaasɛ wɔnyi
biribiara mfiri Mu; onipa a ɔyɛ saa no wadome no. Yɛrentumi

mfa biribiara nka Ho, yɛnyi biribiara mfiri Mu. Ɛsɛ sɛ yɛhwɛ
mu wɔ Ha na yɛhunu deɛ wɔahyɛ ho bɔ ama berɛ yi, na afei
yɛhunu sɛ asi. Ɛno yɛ Onyankopɔn a ɔrekyerɛ Ɔno ara N’Asɛm
ase. Berɛ a Ɔkaa sɛ, “Ɔbaabunu bɛnyinsɛn,” ɔbaa no yɛɛeɛ. Ɛno
ne Nyankopɔn nkyeraseɛ de ma No. Deɛ Ɔhyɛɛ ho bɔ no, ɛno na
Ɔyɛ.
14 Afei yɛhunu sɛ Onyankopɔn nsesa Ne nhyehyɛeɛ a ɔde yɛ
nnoɔma. Ɔyɛ no saa ara berɛ biara. Daa yɛsesa ɛfiri sɛ yɛyɛ
ketewa. Yɛyɛ mfomsoɔ ahodoɔ nyinaa bi, na yɛtumi yɛ no yie
na yɛyɛ papa. Nanso Onyankopɔn yɛ oniawieɛ. N’gyinaeɛ a
ɛdikan no yɛ pɛ berɛ nyinaa. Ɔrentumi nyɛ nitefoɔ. Na ɔno ne…
Ɔno ne nyansa nyinaa farebae. Ɔno ne nyansa nyinaa. Ɔno ne
tumi nyinaa, otumfoɔ, ɔwɔ mmaa nyinaa, ɔnim adeɛ nyinaa, ɛne
daapem. Enti ɛno nti, sɛ Ɔka biribi a, fa wo kra gyina So, ɛfiri sɛ
ɛyɛ nokorɛ.
15 Afei asafo ahodoɔ no bi ka sɛ, “Na yɛnyeYei nni, na yɛgye sɛɛ
di.” Onyankopɔn remfa ɔno—ɔno asafo bi so mmu wiase atɛn da.
Ɔnam Yesu Kristo so na ɔbɛbu atɛn, na Yesu ne Asɛm no. Ɔnam
Asɛm no so na ɔbɛbu asafo no atɛn.
16 Na sɛ Yei ne Yesu Kristo adiyie wɔ mmerɛ nyinaa mu, na ɛkɔ
ma saa berɛ yi a, Wɔayi no adi wɔ Twerɛ Kronkron yi mu deɛ
Ɔbɛyɛ wɔ saa berɛ yi mu; na sɛ yɛhunu sɛ Ɔreyɛ a, sɛ yɛhunu No
sɛ ɔreyɛ deɛ Ɔhyɛɛ bɔ sɛ ɔbɛyɛ no a. Ɛnyɛ ɔbaabunu awoɔ; ɛno yɛ
mfirinhyia mpem mmienu a abɛsene korɔ. Mmom deɛ Ɔhyɛɛ bɔ
sɛ ɔbɛyɛ no ɛnnɛ no, deɛ Ɔkaa sɛ Ɔbɛyɛ no ɛnnɛ no, ɛno ne deɛ
Ɔteɛ ɛnnɛ.
17 Mmerɛ pii no, nnipa ka sɛ, “Ɛyɛ, menye Sɛɛ nni.” Ɛyɛ, wanya
Hawa asekyerɛni bio; ɔfa Ne fa bi, mmom ɛnyɛ Ne nyinaa.
18 Enti yɛpɛ sɛ yɛkae sɛ Onyankopɔn te sɛ deɛ ɔteɛ daa. N’Asɛm,
ɛne deɛ Ɔka no, Ɔbɛyɛ.
19 Ɛkyerɛ sɛ Ɔnsesa. Wɔ Gyenesis 1, Ɔkaa sɛ, “Ma aba biara
mfifiri sɛdeɛ ne su teɛ. Ma aba biara mfifiri sɛdeɛ ne su teɛ.” Na
ɛhɔ ara, yɛbɔ biribi so wɔ hɔ pɛɛ a ɛbɔ nnanehofoɔ no nyinaa firi
mu. Worentumi nsane nwo nnoɔma. Wo deɛ fa te sɛ pɔnkɔ ɛna—
ɛna—ɛna afurumu no, yɛne wɔn bom, wonya afurumu, mmom
afurumu ntumi nsane nwo na ɔnya afurumu foforɔ. Ɛgyae wɔ hɔ
pɛɛ. “Aba biara ne ne su.” Wɔbɛtumi ayɛne wɔn, nanso ɛsesa
ne ho ba akyire bio, ɛkyerɛ sɛ ɛnnane ne ho te saa. Daabi,
owura. Ɛgyae wɔ hɔ pɛɛ. Wobɛtumi adua kontomire ne biribi
foforɔ, abom, na wanya kabegyi, nanso worentumi nnua ɛno bio.
Daabi, owura. Wobɛtumi adua aburo mfrafrawa; nanso wodua
saa mfrafrawa no bio a, worenya hwee. Ɛsɛ sɛ wodua dua no berɛ
biara. Ɛfiri sɛ, Onyankopɔn kaa sɛ, “Ma aba biara mfifiri sɛdeɛ
ne su teɛ.”
20 Na afei, ɛnam nnoɔmamfrafrawa nti no, monhwɛ deɛ ewiase
awura mu ɛnnɛ. Na merekenkan asɛm bi, afiri Reader’s Digest
mu, baabi a, “Mfirinhyia aduonu firi seesei, mmaa nnya mmɔfra,



6 ASƐM A WAKA NO

sɛ ɛkɔso ara a. Wɔredi aduane a afrafra.” Adeɛ a ɛwɔ mu ne
sɛ, wɔayɛ no mfrafrawa, na ɛno nyɛ kwan a wɔyɛɛ nnipa wɔ
so, sɛ ɔbɛdi saa aduane no. Wɔyɛɛ no sɛ ɔmɛhyia no wɔ mu…
anaasɛ wɔnnidi wɔ kwan a wɔbɔɔ no no so. Ɛno nti na, ɛnnɛ,
wɔrentumi nkora aduane ne biribiara no yɛ kwan ɛteɛ so, ɛfiri sɛ
ɛyɛ mfrafrawa, wɔduaa wɔn, ɛna, oh, kwan biara so. Ne nyinaa
adi afra. Abɛduru baabi a nnipa abusua nyinaa resɛe ɛnam deɛ
wɔn ara adwuma pa ayɛ nti, sɛ wɔrebɔ mmɔden afa biribi a
Onyankopɔn ayɛ no yie, na wadane no na wayɛ no kwan foforɔ bi
so, wɔ wɔn ara kwan so. Gyae no saa kwan no so a Onyankopɔn
faa so yɛɛ no no!
21 Akɔ duru baabi mpo a wɔrebɔ mmɔden sɛ wɔde asafo no
bɛfrafra, ɛnnɛ; afiri Honhom Kronkron asubɔ kann no ho, akɔ
nsam nkyea; nsuopete bi, akɔ nsuo mu asubɔ bi. Oh, me! Adeɛ
no nyinaa yɛ mfrafrawa. Yɛpɛ sɛ yɛsane y’akyi.
22 Mfrafrawa dua no, ɛsɛ sɛ wokorɔkorɔ no na wopete so, na
wode pamo nsonkronsuo ɛna ntɛferɛ no. Mmom ɛnyɛ nokorɛ dua
a ɛwɔ ahoɔden; ɔwɔ ahoɔden, ne hoɔden, ɔmma ntɛferɛ mma so.
Ɔwɔ dodoɔ wɔ ne mu de pamo ntɛferɛ firi hɔ.
23 Na saa ara na Kristoni nokwarefoɔ teɛ! Ɛnsɛ sɛ wokorɔkorɔ
no na wobobɔ n’akyi, na woka yei, sɛɛ, anaasɛ ɔfoforɔ kyerɛ
no. Ɔwɔ biribi wɔ ne mu, Honhom Kronkron mu asubɔ no, a
ɛyi nnoɔma nyinaa firi mu. Ɛnsɛ sɛ wopa no kyɛw, ɛfiri sɛ ɔyɛ
Onyankopɔn nokorɛ dua. Ɔwɔ biribi wɔ ne mu a ɛko. Kristoni ko
gye asase inkyi biara a ɔgyina soɔ. Ɛsɛ sɛ ɔyɛ saa, sɛ ɔhwehwɛ sɛ
ɔtena ase a. Na, ɔreyɛ saa a, Biribi wɔ ne mu a ɛhwɛ ne so.
24 Hawa bɔɔ mmɔden sɛ ɔbɛyɛ Asɛm no mfrafrawa, wɔ
mfitiaseɛ no. Onyankopɔn ka kyerɛɛ no sɛ, “Da a mobɛdi bie no,
saa da no mobɛwu.” Ɔbɔɔ mmɔden sɛ Ɔde nimdeɛ a Satan de
maa no no bɛfra mu. Na berɛ a ɔyɛɛeɛ no, ɔhweree nnipa abusua
nyinaa, ɛhɔ pɛɛ, maa bonsam, berɛ a ɔbɔɔ mmɔden sɛ ɔde nimdeɛ
bɛfra Onyankopɔn Asɛm kann no.
25 Ɛmfiri Asɛm no mu nimdeɛ mu na ɛba, ɛnam Honhom
Kronkron tumi so na ɛba! “Ɛnyɛ tumi so, ɛnnam ahoɔden
so, mmom Me Honhom so,” Awurade na ɔseɛ. Ɛno ne sɛnea
Onyankopɔn yɛ no. Onyankopɔn Asɛm no ne Daa Nkwa Aba no.
26 Sɛ wobɔ mmɔden sɛ wode biribi bɛfra Mu a, ɛdeɛn na
wobɛyɛ? Wo de No bɛkum wo ho. Ɛrenyɛ adwuma. Ɛrenni afra
bio nsene sɛ ngo anaasɛ nsuo biara bɛdi afra. Ɛrenyɛ.
27 Wɔanyɛ da, wɔ kwan no nyinaa so no, wɔbɔɔ mmɔden sɛ
wɔbɛhunu biribi a ɛyɛ papa sene Onyankopɔn kwan a ɔfa so
yɛ. Mo nim, wɔannya kwan baako da, ɛyɛ papa, sɛ akokɔba a
wɔbɛwo no wɔ wiase yi mu, sene sɛ ɔbɛsosɔ na wafiri ne hono no
mu. Monim saa? Wɔnyaa kwan papa da. Ɔno ketewa no wɔ biribi
ketewa bi wɔ n’ano ano—wɔ n’ano ano. Na saa n’ano ketewa no a
ɔwɔ no, ɔde yɛ adwuma na ɔde werɛwerɛ, ɔwerɛwerɛ akyire ɛna
animu, kɔsi sɛ ɔbɛnya ne tiri afiri aseɛ, ama ne tiri apue, ɔbɛnya

ne kwan kwa. Ɛyɛ Onyankopɔn kwan a ɔde ama no.Wotwe no firi
ɛhono no mu a, ɛbɛku no. Ɔrentena ase sɛ wotwe no firi ɛhono
no mu a. Ɛsɛ sɛ ɔba wɔ Nyankopɔn kwan so.
28 Ɛno ne adeɛ a ɛreha Akristofoɔ ɛnnɛ. Yɛn yɛde samina-
mmerɛmmerɛ yɛ wɔn ho, na yɛkyeaa wɔn nsam na yɛde wɔn ba
mu kokoam, na yɛde wɔn ka asafo no ho. Deɛ wɔhia yɛ tete-
kwanso mpaebɔ afɔrebukyia baabi a wɔbɔ mpaeɛ yie, kɔsi sɛ
wɔde wɔn ho bɛyɛ adwuma, wɔba wɔ Onyankopɔn kwan a ɔde
ama no so, kɔsi sɛ wɔde wɔn ho firi wiase. Ɔhaw a ɛwɔ mu nie,
ɛnnɛ, wɔde wɔn din hyɛ nwoma no mu na wɔka asafo ho, na deɛ
ɛwɔ hɔ nyinaa ne no. Nanso Onyankopɔn kwan, a ɔde ama, ne sɛ
wobɛtena hɔ na wayɛ adwuma afa mu, kɔsi sɛ Onyankopɔn ma
wo Awoɔ foforɔ no. Saa yɛ nokorɛ paa. Yi no firi mu, ɛbɛku no.
29 Ɛno ne asɛm a, ɛwɔ hɔ ɛnnɛ, ɛwɔ nnipa no hɔ. Awoɔ foforɔ,
wɔn nyinaa dwane firi mu. Wɔmpɛ no. Oh, wɔde biribi asi
ananmu de ama Awoɔ foforɔ no, “bra soro ha na gyedi, na deɛ
ɛsɛ sɛ woyɛ nyinaa ne no.” Bonsam gye di, ɔno ara, na monim sɛ
wɔnwoo no foforɔ. Awoɔ foforɔ bi wɔ hɔ. Biribi ne no kɔ, ɛyɛ adeɛ
a ɛntaa nsi, a ɛrenyɛ wiase dɛ.
30 Awoɔ biara yɛ efi. Memfa ho baabi a ɛwɔ. Sɛ ɛwɔ prako buo
mu, anaasɛ—anaasɛ ayaresabea. Awoɔ yɛ efi.
31 Saa ara na Awoɔ foforɔ no teɛ! Ɛbɛma wo ayɛ nnoɔma a wo
nnwene sɛ wobɛyɛ. Ɛbɛma wo akɔ afɔrebukyia no anim na wasu,
ateateam, ahohoro adubire no afiri w’anim, ama monsa so, ayi
Onyankopɔn ayɛ, aka kasa foforɔ, ɛne nnoɔma ahodoɔ nyinaa bi.
Awoɔ foforɔ no bɛyɛ saa ɛfiri sɛ ɛyɛ Onyankopɔn kwan a ɔde ama
sɛ wɔbɛwo wo foforɔ.
32 Ɛsɛ sɛ wowuo. Ɛsɛ sɛ wowuo ansana wawo wo foforɔ. Aba
biara ɛsɛ sɛ ɛwuo ansana wanya nkanyan bio. Gyesɛ ɛwu, ɛwɔ
hɔ nko ara. Ɛsɛ sɛ onipa wu ma ɔno ara n’adwene. Ɛsɛ sɛ ɔwu
ma biribiara adwene gyesɛ Nyankopɔn Asɛm, na ɔba N’akwan
mu. Ɛno ne Onyankopɔn asase. Yɛnhyia No wɔ yɛn adwene mu;
yɛbɛhyia No wɔ deɛ Ɔkaa sɛ yɛnyɛ so. Ɛno ne Onyankopɔn kwan
a ɔde ama. Nnipa dwane ɛno; wɔmpɛ. Nanso ɛyɛ nokorɛ, adekorɔ
no ara. Ɛbɛyɛ, ɛma owuo, na ɛsɛ sɛ wowuo, wowu ma w’adwene.
33 “Ɛyɛ, menim sɛ Twerɛ Kronkron no ka saa, nanso mentumi
nte aseɛ.” Afei tena hɔ kɔsi sɛ Onyankopɔn bɛyi no adie. Ɛyɛ
nokorɛ. Wanya…Ɛno ne Awoɔ foforɔ no.
34 Dabodabo bebree ɛna asukɔnkɔn bebree, wɔnyaa kwan papa
da sɛ wɔbɛkɔ Anafoɔ, gyesɛ wɔtu bom yuu kane. Na ɛyɛ nokorɛ.
Mobɛhunu wɔn nyinaa sɛ wɔaka abom na wɔn ara na wɔba,
biribi te sɛ atenka bi twewɔn bom, nawɔhyia bomnawɔbom yuu
ansana wɔatu afa wiem, ansana wɔakɔ Anafoɔ. Ɛyɛ deɛn? Ɛyɛ
ɔhyewbɔ berɛ, sɛwɔn nyinaa kaboma.Wate esuu saawɔwabrabɔ
mu da, sɛ wobɛte saa asukɔnkɔn a wɔbom, anaasɛ saa dabodabo
bebree no? Na mentee saa da! Na wɔwɔ…Kwan foforɔ biara nni
hɔ, kwan a ɛyɛ papa ma wɔn sɛ wɔbɛyɛ.

35 Mmerɛ pii no, wɔ Atifi fam, me hwɛ ewiem nwunu mfitiaseɛ
a ɛdikan, ɛwɔ Canada. Dabodabo pii a wɔwoo wɔn wɔ saa ɔtadeɛ
no so pɛɛ, wɔamfiri saa tadeɛ no so da, saa oniiko ketewa yi nyɛɛ
bi. Na adeɛ a ɛdikan a monim, mframa nwunuwunu ba fam firi
Atifi. Saa ketewa, dabodabonini ketewa yi, wawo no sɛ kannifoɔ,
ɔkɔ saa tadeɛ no mfimfini hɔ, ɔde n’ano ketewa no hwɛ wiem,
ɔbɔ abɛn nnan anaasɛ nnum, na dabodabo biara a ɔwɔ ɔtadeɛ no
so no ba ne nkyɛn. Na ɔhuri firi hɔ, na ɔkɔ Louisiana tee sɛdeɛ
ɔbɛtumi akɔ, ɔkɔ ɛmoofuo no mu.
36 Adɛn? Wɔnyaa kwan papa mmaa no da a ɔdekɔ hɔ.
Worentumi nyɛne wɔn mmom. Wodeɛ fa wɔn gu kuk mu na…
nkokɔbuo mu, na twe wɔn kɔ hɔ. Saa dabodabo no wɔ nyansa
sene saa. Na wo fano to saa nkokɔbuo no mu, sɛ wode no
bɛkɔ fam hɔ, ɔnim sɛ worekɔ ku no. Saa yɛ nokorɛ paa. Ɔkɔ
Onyankopɔn kwan a ɔde ama no so.
37 Ɛno ne kwan a ɛsɛ sɛ onipa yɛ ɛnnɛ, ɛnyɛ sɛ asɔrefekuo
nkokɔbuo bi dewo bɛkɔ mu. Mmom ɔbaa kwan a Onyankopɔn
kaa sɛ ɔmra so, ɛnam Honhom Kronkron asubɔ so ɛne Awoɔ
foforɔ no, ɔhyewbɔ yuu. Ɛnyɛ woreka asafo bi ho, woreserɛ firi
pono kɔ pono, na worekyekyɛ nkrataa; mmom Awoɔ deɛ, wawo
no foforɔ no, Honhom Kronkron no ahyɛ no mma, Onyankopɔn
kwan so, ɔrede ne ho afiri wiase. Nokorɛ! Woregye Onyankopɔn
Asɛm adie! Dɔn no nie. Ɛno ne deɛ ɛsɛ sɛ yɛgye die.
38 Onipa, worentumi da…Memfa ho ne nnipa dodoɔ a wɔbɔ
mmɔden sɛ wɔbɛkɔ saa dabodabo nini no tareɛ no ho na waka
sɛ, “Afei montwɛn simma, mo dabodabo nkumaa no, mewɔ biribi
ka kyerɛ mo. Yɛwɔ dabodabo a watete no wɔ ha. Ɔwɔ Ph.D. ɛne
LL.D. mereka akyerɛ mo, ɔbɛtumi adi mo kan.”
39 Saa dabodabo no wɔ nyansa papa sene saa. Aane, owura.
Wɔmfa ne nwomasua papa no ho, deɛ ɛteɛ biara. Wɔbɛtumi
akyerɛ ɛsu bi a ɔma. Ɛyɛ atenka. Oh, me! Ɛsɛ sɛ asafo no hunu
saa bebree fa Onyankopɔn Asɛm ho!
40 Ɛyɛ nyegyeɛ bi a ɛmu nna hɔ. Twerɛ Kronkron no kaa sɛ,
Paulo kaa sɛ, “Sɛ totorobɛnto no annyegye yie a, hwan na
ɔbɛtumi asiesie ne ho ama ɔko?” Ɛyɛ nokorɛ, sɛ asafo no—sɛ asafo
no mma ngyegyeɛ a ɛmu nna hɔ a “wɔrebɛka ho.”
41 Onyankopɔn kaa sɛ, “Awoɔ!” Deɛ Awoɔ no yɛɛeɛ wɔ hɔ no,
Awoɔ no yɛ adekorɔ no ara ɛnnɛ, ɛfiri sɛ Yesu Kristo te sɛ deɛ
ɔteɛ ɛnnora, ɛnnɛ, ɛne daapem. Deɛ na Ɔteɛ kane no, Ɔte saa
ara ɛnnɛ. Deɛ wɔyɛeɛ kane no, ɛyɛ adekorɔ no ara na yɛyɛ ɛnnɛ.
Kwan a wɔnyaa No no so ɛhɔ no, adekorɔ no ara na wɔyɛ ɛnnɛ.
Adekorɔ no ara nawɔwɔ no ɛnnɛ, ɛne deɛwɔnyaa no akyire hɔ. Sɛ
Ɛba koraa a, Ɛba saa kwan no so. Ɛno ne kwan no, Onyankopɔn
kwan a ɔde ama. Ɛrensesa da.
42 Dabodabo nsesa da. Wɔbom yuu koraa, afe biara, wɔkɔ atifi,
anafoɔ, ɛna kwan biara a wɔkɔ. Wɔbom yuu kane.

43 Saa kwan no so na Onyankopɔn yɛ no. Ɔsoma N’Asɛm berɛ
bi, saa berɛ no, afei na Ɛda adi. Na memfa ho ne nnoɔma foforɔ
a ɛkɔ soɔ; sɛ wɔhunu Onyankopɔn Asɛm a ɔhyɛɛ ho bɔ de maa
saa da no a, a wadi ho adanseɛ na ɔhyɛɛ bɔ no, biribiara nni hɔ
a ɛbɛma wɔn agyae. “Ɔbaabunu bɛnyinsɛn.” Na berɛ a wɔkaa
sɛ…
44 “Awurade yɛn Nyankopɔn No bɛma Odiyifoɔ a ɔte sɛ me so,”
Mose kaa sɛ.
45 Na berɛ a wɔhunuu saa Ɔbarima yi sɛ ɔreba na ɔbɛyɛ nnoɔma
a Ɔyɛeɛ no, wɔhunuu sɛ ɔno ne Mɛsaia no. Berɛ a Filipo hunuu
sɛ wayɛ saa no, ɔkaa sɛ, “Wone Kristo no. Wone Israel Hene no.”
Na ɔnim ɛfiri sɛ na Asɛm no ahyɛ ho bɔ, na ɛte ase wɔ saa da
no mu. Ɛmfa ho ne Farisiifoɔ dodoɔ, Sadukifoɔ, na wɔgyina hɔ,
Nyamesommu Adɔkotafoɔ, ansi no kwan ketekete koraa, ɛfiri sɛ
na ɔrehwehwɛ saa nsɛnkyerɛnneɛ no. Berɛ a ɔhunuu sɛ ayɛ hɔ no,
na ɛno ne dɔn no nsɛnkyerɛnneɛ. Ɛno ne deɛ na wɔrehwɛ kwan,
Onyankopɔn kwan a ɔde ama. Aane, owura.
46 Afei na worentumi mma dabodabo, nwomasua. Na ɔrentumi
nyɛ. Na ɔrempɛsɛ ɔbɛyɛ. Dabodabo aka no renni n’akyi, ɛmfa
ho ne abodin ahodoɔ a ɔbɛtumi aka sɛ ɔwɔ. “Afei, monhwɛ ha,
makɔ dabodabo sukuu. Menim biribiara fa ho. M’awie adesua.
Menim yeinom nyinaa.” Ɛrenyɛ papa biara. Saa dabodabo no
mu biara nni n’akyi, sɛ wɔyɛ nokorɛ dabodabo a, amen, ɛfiri sɛ
wɔrehwehwɛ nsɛnkyerɛnneɛ bi. Sɛ wɔhunu saa nsɛnkyerɛnneɛ
no a, wɔgye no di.
47 Na sɛ dabodabo wɔ kwan a wɔfa so hunu a, sɛn na Kristoni
a wawo no-foforɔ teɛ? Ɛsɛ sɛ yɛhunu Yesu Kristo wɔ Ne wusɔreɛ
tumi no mu. Nokorɛ. Onyankopɔn yɛ no kwan a Onyankopɔn de
ama so.
48 Monkae, nwomasua no nyɛ adeyɛdeɛ sɛ ɛbɛdi wɔn kan akɔ
Onyankopɔn baabi a ɔde ama no. Adeyɛdeɛ a wɔwɔ no yɛ atenka.
Na wɔn, saa dabodabo no, wɔnim sɛ saa atenka no de wɔn bɛkɔ
baabi a Oyankopɔn de ama.
49 Saa ara na Honhom Kronkron no fa Asafo no kɔ baabi
a Onyankopɔn de ama. Ɛnyɛ sɛ yɛrebɛka asafo bi ho, mmom
N’Animpa bɛhyɛ no mma, ahwɛ N’Asɛm a ada adie, wadi ho
adanseɛ. Ɛno neNyankopɔn kwan a ɔde ama asafo no, berɛ biara,
de ama nnipa no, de wɔn aba baabi a Onyankopɔn de ama wɔn
no. Ɛno ne deɛ ɛsɛ sɛ asafo no yɛ pɛpɛɛpɛ ɛnnɛ. Afei, yɛnim sɛ
ɛno yɛ nokorɛ.
50 Kwan foforɔ papa biara nni hɔ a…Wɔnhunuu kwan papa
maa abɔfra sɛ ɔbɛnya deɛ ɔpɛ sene sɛ ɔsu gyeɛ. Sɛ woma no
adɔma a, na woka sɛ, “Akumaa, wadi nna mmiɛnsa pɛ, nanso
seesei sɛ wopɛ sɛ, sɛ wopɛ wo toa no a, ma saa adɔma yi so na
woso no,” hwɛ sɛ ɛyɛ adwuma a. Ɛnyɛ adwuma. Abɔfra no su de
gye deɛ ɔpɛ. Ɛno ne Onyankopɔn kwan a ɔde ama. Dennen awosu
no…Ɛmmɔ oni ketewa no abaa, ɔredi Onyankopɔn kwan a ɔde

ama no akyi. Ɔpɛ biribi. Ɛyɛ nokorɛ. Ɛno nko ara ne kwan a ɔnim
sɛ ɔbɛfrɛ ne maame; ɔreteam agye, ɔresu agye. Ɛno yɛ nokorɛ.
51 Onyankopɔn kamfo yei dema Ne mma. Onyankopɔn kamfo
yei dema Ne mma agyedifoɔ. Ɔyɛɛe. Ɛnyɛ nimdeɛfoɔ kasa,
ɛnyɛ nyamesom mu nimdeɛ kɛseɛ bi, nyamesɛm mu nimdeɛ de
kyerɛkyerɛ. Ɔpɛ sɛ woteam degye w’ahiadeɛ. Na ɛno yɛ nokorɛ,
team fa gye! Wayɛ denden dodo ɛna bawee, wonsa renka da.
Sɛ wasiesie wo ho sɛ wobɛbɔ wo ho so kakra a, na wateam
a, Onyankopɔn de bɛma wo. Ɔpɛ sɛ ɔte Ne mma nteamu. Ma
wahiadeɛ nteamunnuruNyankopɔn nkyɛn! Onyankopɔn pɛ. Ɛno
ne Ne kwan a ɔde ama. Team na gye! Saa kwan no so na abɔfra
no team; saa kwan no so na Ɔpɛ sɛ wo team.

“Team mmerɛ tenten sɛn?”
52 Mmerɛ tenten sɛn na abɔfra team? Kɔsi sɛ ɔbɛnya
akomatɔyamu. Na saa kwan no so na ɛsɛ sɛ Kristoni gyedini
yɛ, Nyankopɔn ba no. Sɛ wohunu sɛ Onyankopɔn na ɔhyɛɛ
bɔ no a, ɛmmua w’ano, team kɔsi sɛ mmuaeɛ aba. Team kɔsi
sɛ wobɛhunu sɛ Onyankopɔn adi N’Asɛm ho adanseɛ. Sɛ
Onyankopɔn di N’Asɛm ho adanseɛ a, na ɔkyerɛ sɛ ɛwɔ ha a,
ɛnneɛ na ɛnsɛ sɛ woteam bio; wanya, firi hɔ kɔ na da N’ase
ma saa. Kɔsi sɛ woyɛ saa no, team kɔsi sɛ wobɛnya. Mepɛ saa,
nwetaasoɔ, kuta mu.
53 Ɛnyɛ mfrafrawa dua, ɛnyɛ baako a ɛsɛ wɔbobɔ no na wɔyɛ no
bɔkɔɔ, na wɔde kyini. Akristofoɔ yɛ nokorɛ, kann, a wawo wɔn,
Onyankopɔn nnoɔma. Wɔko gye wɔn gyinaberɛ, na wɔdi ako kɔsi
sɛ wɔbɛwie wɔ asase yi so. Anammɔntuo biara yɛ ɔko.
54 Onyankopɔn ka kyerɛɛ Mose sɛ Ɔde asase no maa no. Ɔka
kyerɛɛ Yoshua, “Baabiara a wonan no, anaasɛ wonan ase, bɛtia
no, mede ɛhɔ ama wo.” Na ɛsɛ sɛ wɔko gye inkyi biara. Saa ara
no yɛko de gye inkyi biara. Ɛnyɛ biribi a ɛsɛ sɛ wɔyɛ na wɔboa
wɔn ano, na wɔkyinkyim wɔn ho te saa, na wɔka sɛ, “Ɛyɛ, mede
wo bɛkɔ hɔ, ahwɛ deɛ wo dwene fa ho.Wo deɛ fa wo nsusuiɛ bra.”
Ɛno nyɛ kwan a wo ba.
55 Fa ahotosoɔ bi bra. Bra sɛ worekɔ tena hɔ kɔsi sɛ ɛbɛsa.
Tena hɔ kɔsi sɛ Onyankopɔn bɛyi ano na wadi ho adanseɛ.
Onipa a ɔgye Onyankopɔn die no, ɔbɛtumi ahunu Onyankopɔn
Animpa, anya atenka wɔ Onyankopɔn Animpa mu, anya atenka
ɛwɔ Onyankopɔn Animpa mu, na ɔnim sɛ Ɔwɔ ha. Ɔwɔ ha sɛ
ɔbɛyi biribiara a Ɔhyɛɛ ho bɔ wɔ saa da yi mu ano. Afei, team
kɔsi sɛ wobɛnya! Sɔ Ne mu. Ɛmfiri hɔ, sɛ ɛsɛ sɛ wo tena adekyeɛ
ɛne adesaeɛ a. Onyankopɔnmpɛ Nemma sɛ wɔbɛtie nimdeɛ kasa
ahodoɔ. Ɔpɛ wɔn sɛ wɔteam kyerɛ No, kɔsi sɛ bɔhyɛ no adi ho
adanseɛ.
56 Abraham ɛha na ɔhia afɔrebɔdeɛ. Deɛn na ɛsiiɛ? Onyankopɔn
de adwammaa maa no. Na ɛno yɛ Onyankopɔn kwan a ɔde
ama. Na ɔhia afɔrebɔdeɛ, enti Onyankopɔn de maa no. Akyire

yi no, ɔfrɛɛ beaɛ hɔ din sɛ Yahwe-Yir’e, “Awurade bɛma Ne ho
afɔrebɔdeɛ.”
57 Afei, Hiob, berɛ bi, odiyifoɔ panin no, Hiob. Na ɔyɛ odiyifoɔ.
Ɔkɔɔ amaneɛ mu. Satan pɛɛ sɛ ɔsɔ no hwɛ, na ɔmaa mpɔmpɔ
tutuu no. Na ɔkumm ne mmɔfra, ɔfaa ne mmoa, ɔfaa deɛ na ɔwɔ
nyinaa, na ɔmaa akuro tutuu no.
58 Na n’awerɛkyekyerefoɔ baae, ɛdeɛn na wɔyɛɛeɛ? Wɔamfa
hwee amma gyesɛ atɛmdidie, seree no, wɔreka kyerɛ no sɛ,
“Adɛn, wayɛ bɔne, kokoam.”
59 Na Hiob kɔɔso ara. Ɔteaam. Na ɔwɔ ahotosoɔ sɛ wadi
Nyankopɔn ahyɛdeɛ akyi. Na wayɛ deɛ Nyankopɔn hyɛɛ bɔ sɛ
ɔbɛyɛ pɛpɛɛpɛ. Deɛ Onyankopɔn hyɛɛ no bɔ no, sɛ Ɔbɛgyina ne
nkyɛn, wɔ ɔhyeɛ-afɔdeɛ no ase, na ɔgyinaa hɔ.
60 Enti, Onyankopɔn maa no anisoadehunu. Na ɔyɛ odiyifoɔ.
Ɛdeɛn na ɔhunuuɛ? Ɔhunuu Asɛm no, Yesu Kristo. Ɔkaa sɛ,
“Menim sɛ me Dimafoɔ te ase. Na nna awieɛ no Ɔbɛgyina asase
so. Sɛ nsonsono sɛe me nipadua yi a, wɔ me honam mu na
mɛhunu Onyankopɔn.” Hwɛ, Ɔmaa no owusɔreɛ anisoadehunu
no. Na ɔyɛ odiyifoɔ, ɔhunuu Asɛm no. Ɔhunuu Asɛm no na ɔnim
sɛ ne nnompe ɛne ne nipadua bɛsɔre bio wɔ da a ɛdi akyire no
mu. Wɔbisaa no asɛm sɛ ɔnim baabi a Nyankopɔn wɔ a, sɛ anka
ɔbɛtumi ahunu a.
61 Ɔkaa sɛ, “Nhwiren wu, ɛpue bio; dua kɔ fam, ɛsɔre bio;
mmom onipa bea hɔ na wagyae ne home mu, na ɔfiri hɔ, ɛhe na
ɔwɔ? O sɛ anka Wode me bɛsie wɔ damena mu, na wakora me wɔ
ahuntabea kɔsi sɛ W’abufuo bɛfiri hɔ.”
62 Afei agradaa no firii aseɛ boboom, ayerɛmo no firii aseɛ
tetee, Awurade Honhom no baa odiyifoɔ no so. Na ɔsɔre gyinaae,
na ɔhunuu Awurade Mmaeɛ no, na ɔteaam, “Menim sɛ me
Dimafoɔ te ase, na nna awieɛ no Ɔbɛgyina asase so. Sɛ nsonsono
sɛe me nipadua yi a, wɔ me honammu na mɛhunu Onyankopɔn.”
Onyankopɔn de Asɛm no maae, Yesu Kristo, ɛna ɔhunuu No ɛna
ɔfrɛɛ No ne Gyefoɔ.
63 Israel na wɔhia kwan afiri Misraim, na Onyankopɔn maa
wɔn odiyifoɔ, odiyifoɔ a ɔdii Asɛm no ho adanseɛ a wɔde hyɛɛ
Abraham bɔ no. Pɛpɛɛpɛ, Onyankopɔn kwan a ɔde ama no!
Wantumi antete ɔsraani bi, wɔrentumi nyɛ yei, wɔrentumi nyɛ
sɛɛ. Adeɛ baako pɛ a wɔyɛeɛ ne sɛ na wɔretwɛn Onyankopɔn
kwan a ɔde ama no. Na Ɔka kyerɛɛ, ɔkaa sɛ, “Ɔbɛyi saa nkurɔfoɔ
no afiri mu, mfirinhyia ahannan akyi. Ne nkurɔfoɔ bɛkɔ
nkoasom mu, nanso Ɔde nsa a ɛmu yɛ den bɛyi wɔn. Ɔbɛkyerɛ
Ne nsɛnkyerɛnneɛ ɛne anwanwadeɛ, na wanya animuonyam wɔ
saa ɔman no mu.”
64 Ɔbarima no na ɔreba no, berɛ a wɔteaam na wɔteaam! Na
afei monkae, nteamu no nyinaa annye wɔn, kɔsi sɛ saa berɛ no
bɛwie duro.

65 Saa nnoɔma yi a yɛhunu no ɛnnɛ yi, ɛrentumi nsi mfirinhyia
aduonu a abɛsene korɔ no, anaasɛ mfirinhyia aduannan a
abɛsene korɔ no. Ɛyɛ ɛnnɛ na ɛsie. Dɔn no nie! Berɛ no nie! Seesei
ne berɛ no a aba mu. Adɛn? Onyankopɔn hyɛɛ ho bɔ, na ɛno nie.

66 Wɔkaa sɛ, mfirinhyia ɔha a abɛsene korɔ no, sɛ, “Honhom
Kronkron mu asubɔ no rentumi nyɛ bio.” Wɔkaa sɛ, mfirinhyia
aduonum a abɛsene korɔ, “Honhom Kronkron no…” Nanso
mo Pentekostefoɔ no kyerɛɛ wɔn, sɛ na ɛyɛ Onyankopɔn dɔn a
ɔbɛhwie Honhom Kronkron no. Ɛmfa ho ne deɛ Mɛtɔdis, Baptis,
Prɛsbiterian, Lutafoɔ kaaeɛ, mo ne Onyankopɔn Asɛm no na
ɛtenaeɛ. Akokoɔduro mmarima puee hɔ na wɔkɔɔ so ara kɔsii
sɛ Honhom Kronkron mu asubɔ no baaeɛ, ɛna wɔkaa kasa foforɔ
ɛna wɔdii Onyankopɔn ho adanseɛ. Obiara rentumi nka biribi
sononko nkyerɛ wo. Onyankopɔn yɛ Ɔno Ara N’asekyerɛfoɔ;
wanya no. Worentumi nkyerɛ mu, nanso wonim sɛ wanya no.
Hwan na ɔbɛtumi akyerɛ Onyankopɔn mu? Obiara rentumi.

67 Merentumi nka nkyerɛ mo sɛnea Onyankopɔn bɛtumi akyerɛ
anisoadehunu, nanso menim sɛ ɛsi. Mentumi nhunu sɛnea
Onyankopɔn bɛtumi ayɛ saa nnoɔma yinom. Ɛnyɛ m’adwuma sɛ
mɛkyerɛkyerɛ mu. Ɔno, nko ara na ɔte hɔ. Ɔyɛ Elohim, Ɔbaako
a ɔte ne-ho ase. Meyɛ N’akoa kɛkɛ. Menim sɛ Ɔhyɛɛ bɔ, na
menim sɛ ɛwɔ ha. Ɛno ne adeɛ baako a menim. Menim saa, sɛ
Ɔte sɛ deɛ ɔteɛ ɛnnora, ɛnnɛ, ɛne daapem. Menim sɛ Ɔhyɛɛ bɔ
yei, na Onyankopɔn wɔ ha sɛ ɔbɛma Ne bɔhyɛ ayɛ nokorɛ. Aane.
Onyankopɔn kwan a ɔde ama no so!

68 Israel nyaa odiyifoɔ a, ɔdii Asɛm no ho adanseɛ, na wɔyii wɔn
pueeɛ. Saa odiyifoɔ yi, Mose, ɔtenaa ase mfirinhyia pii wɔ serɛ
so, mfirinhyia aduannan, wɔne saa nkurɔfoɔ yi redi aperepereɛ,
ɔrebɔ mmɔden sɛ ɔbɛkora wɔn kɔsi sɛ ɔbɛtumi anya wɔn akɔ
bɔhyɛ asase no so. Ɔbaa baabi a, na ɛsɛ sɛ ɔbarima no wuo; na
wadi mfirinhyia ɔha ɛne aduonu. Na baabi nni hɔ a ɔbɛwu. Berɛ
a ɔsiesie ne ho sɛ ɔbɛwuo no, Onyankopɔn na ɔde Ɔbotan bi maa
no; ɔbotan no a wɔpiraa no wɔ serɛ no so no, Ɔbotan no a na
ɛdi wɔn akyi no, a na wɔnom firii mu no. Onyankopɔn maa no
Ɔbotan, baabi a ɔbɛwuo, baabi a Mose bɛtumi awu ɛwuo a ɛho
teɛ.

69 Wɔ saa Ɔbotan yi so, Onyankopɔn, mamenwuwɔ saa Ɔbotan
korɔ no ara so! Ɛhɔ na mepɛ. Saa Ɔbotan no na ɛyɛ Kristo Yesu.
Aane, owura.

70 Akyire yi a ɔwuiɛ no, ɛwɔ saa Botan no so no, na ɔhia wɔn
a wɔsɔ funnaka mu. Onyankopɔn somaa Abɔfoɔ bebree brɛɛ
no. Adɛn nti na ɛnyɛ ne mpanimfoɔ bebree? Ɛfiri sɛ na obiara
rentumi mfa no nkɔ baabi a ɔrekɔ, gyesɛ Abɔfoɔ. Wɔfaa no kɔɔ
Onyankopɔn Animpa mu, na ɔhia wɔn a wɔsɔ funnaka mu ɛna
Onyankopɔn de maaeɛ. Ɔkɔɔ Onyankopɔn kwan a ɔde ama no
so. Halleluya!

71 Henok na ɔne Onyankopɔn anante mfirinhyia aha nnum, na
ɔsɔɔ N’ani. Na ɔhia kwantenpɔn bi a ɔde bɛkɔ Fie. Onyankopɔn
de bi maa no.
72 Elia na wadome Isabel ɛfa n’anim a wakeka no, ɛne ne kwan
a ɔnyaa nnipa no nyinaa sɛ wɔreyɛ no. Na wabrɛ ɛna wahodwo,
na wasiesie ne ho sɛ ɔbɛkɔ Fie. Na wanyini ara sɛ ɔrentumi
nante mfa Yordan no ho; Onyankopɔn bɔɔ kwanmaa no sɛ ɔntwa
Yordan. Na ɔpɛ sɛ ɔkɔ Soro, kɔhyia Onyankopɔn; Onyankopɔn
somaa ogya teaseɛnam baa fam, ɛne apɔnkɔ, ɛna wɔfaa no kɔɔ
soro. Onyankopɔn kwan a ɔde ama no so. Onyankopɔn kwan a
ɔde ama no so. Ɔyɛ no pɛpɛɛpɛ berɛ biara. Ɛyɛ. Aane, owura.
Onyankopɔn mma kwan, berɛ biara. Aane.
73 Anyansafoɔ mmarima no, berɛ a na wɔnam wɔn kwan so
rekɔ Babilon no, na wɔrehwɛ kwan bi a na wɔpɛ sɛ wɔkɔ
fam, ɛfiri sɛ na wɔnim sɛ Ɔhene yi wɔrebɛwo no. Na wɔhia
akyerɛkyerɛdaberɛ; Onyankopɔn na ɔde Nsoromma maaeɛ.
Wɔgyaa biribiara a akawɔ akyire. Nawɔnhia akyerɛkyerɛdaberɛ
pii; wɔdii Nsoromma no akyi. Na ɛyɛ Onyankopɔn kwan a ɔde
ama. Onyankopɔn maa kwan, wɔdii Nsoromma no akyi kɔsii sɛ
wɔhunuu Hann a ɛwie pɛ no. Oh!
74 Ewiase na ɛhia Agyenkwa, da koro bi. Na wɔayera;
na wɔnnim. Wɔdwenee sɛ wɔwɔ nkwagyeɛ, nanso na wɔhia
Agyenkwa. Onyankopɔn maa Ɔba, maa Agyenkwa no. Adɛn? Na
obi foforɔ biara rentumi nyɛ. Na onipa biara nni asase so, onipa
biara nni Soro, baabiara, a ɔbɛtumi ayɛ. Onyankopɔn butuu
ɔbaabunu so, ɔbaa no nyinsɛnee na ɔwoo Ɔbarima-Abɔfra. Na
saa Ɔbarima-Abɔfra no na ɔnyɛ Yudani anaasɛ Amanamanmuni.
Na ɔyɛ Onyankopɔn, a wada ne ho adi wɔ honam mu, Ɔbaako pɛ
a na ɔbɛtumi agye nkwa. Ne Mogya na ɛgye yɛn nkwa. Ne Mogya
na ɛsa yɛn yadeɛ. Ɛyɛ saa Mogya no na yɛbɛtumi agyina so, de
ama bɔhyɛ biara a Ɔhyɛɛeɛ. Onyankopɔn hyɛɛ bɔ sɛ ɔbɛyɛ.
75 Onyankopɔn hyia asomfoɔ no nko ara ɛwɔ Mogya no
mu, na ɛwɔ Mogya no ase. Na Israel wɔ baabi baako a
wɔhyia Onyankopɔn. Ɛnni a…Onyankopɔn wɔ Baabi baako,
ɛnnɛ, sɛ Ɔno—Ɔhyia ɔsomfoɔ no; ɛnyɛ Mɛtɔdis, Baptis, anaasɛ
Pentekostefoɔ. Ɔhyia wɔn wɔ Mogya no ase. Ɛno nko ara ne
baabi a Onyankopɔn de ama; ɛnyɛ ekuo no mu, ɛnyɛ nkabommu.
Mmom ɛwɔMogya nomu na Yesu Kristo hyia N’asomfoɔ. “Sɛ me
hunu Mogya no a!” Ɛno ne Onyankopɔn kwan a ɔde ama.
76 Akyire yi a asafo no nyaa adanseɛ paa no, berɛ a wɔhunuu
No no, sɛ Ɔno ne Mɛsaia no!
77 Berɛ a ɔbaa ketewa no wɔ abura no ho no, berɛ a na ɔhia
Agyenkwa no, na ɔhia biribi de kyerɛ. Na wakɔ asɔre ɛne
biribiara a ɛka ho, ɛna wɔahunu saa gyidie yi ɛne saa gyidie no,
kɔsi sɛ, ɔbaa no danee ne ho sɛ tuutuuni. Ɛdanee ɔbaa no kɔɔ
abɔntene no so. Dakoro bi, na ɔrekɔpɛ nsuo bokiti, bɛyɛ nnɔn

dubaako wɔ da no mu, na Ɔbarima bi te hɔ; Yudani bi wɔ soro
ha, wɔ saa yɛkyerɛ ketewa yi mu. Na ɔkaa sɛ…
78 Berɛ a ɔde ne bokiti sɛnee deɛ wɔhim no so no, sɛ ɔbɛnya
nsuo, ɔtee sɛ Ɔbarima bi ka sɛ, “Ɔbaa, maMe nsuo no bi menom.”
Na ɔkaa sɛ…
79 Ɔdanee ne ho ntɛmso, na ɔredwene sɛ Ɔyɛ Yudani bi kɛkɛ,
ɛfiri sɛ na Ɔyɛ onipa sɛdeɛ na nipadua no teɛ no. Na ɔyɛ Onipa;
ɔdidi, ɔnom, ɔda, te sɛ deɛ yɛyɛ no. Na ɔyɛ onipa ara kɔsi
sɛ Ɔbɛtumi awu, nanso na Ɔyɛ Onyankopɔn. Afei yɛhunuu sɛ,
berɛ…
80 Ɔkaa sɛ “Ɛnyɛ mo ammamerɛ de ma Yudafoɔ no sɛ mobisa
Samariafoɔ saa nnoɔma no.”
81 Ɔkaa sɛ, “Mmom sɛ wonim Deɛ worekasa kyerɛ no yi a, anka
wobɛbisa Me nsuo.” Ɔkaa sɛ, “Kɔfrɛ wo kunu bra ha.”

Ɔbaa no kaa sɛ, “Me nni kunu biara.”
82 Ɔkaa sɛ, “Waka nokorɛ no. Wanya nnum, na deɛ wo ne no teɛ
seesei no ɔnyɛ wo dea.” Deɛn na ɛsiiɛ? Na Onyankopɔn de biribi
ama no.
83 Ɔbaa no kaa sɛ, “Owura, mehunu sɛ Wo yɛ Odiyifoɔ. Yɛnim
sɛ sɛ Mesaia no ba a, Ɔno na ɔbɛka saa nnoɔma yinom akyerɛ
yɛn. Ɛno ne deɛ Ɔbɛyɛ. Asɛm no ka saa. Yɛrehwehwɛ no. Meyare
na m’abrɛ wɔ saa nnoɔma yi nyinaa ho, wɔn gyidie ɛne nnoɔma,
Farisiifoɔ, Sadukifoɔ, ɛne Herodefoɔ, biribiara a ɛbɛtumi ayɛ.
Nanso yɛnim sɛ Mesaia no reba, sɛ Ɔba a. Ɛdeɛn naWoka fa ho?”
84 Ɔkaa sɛ, “Mene Ɔno.” Amen! Na Onyankopɔn ama kwan.
Ɔgyaa suhina no hɔ, ɔbaa a wasesa, na ɔtuu mmirika kɔɔ kuro
no mu, ɛna ɔkaa sɛ, “Mommra, mmɛhwɛ Ɔbarima bi a Waka deɛ
mayɛ nyinaa akyerɛ me. Ɛnyɛ woi ne Mɛssaia no anaa?”
85 Petro, retie Andrea asɛm no, na mmerɛ pii no na watie,
ɔtee Andrea a ɔrekasa fa Yohane ho sɛ ɔreyi Mesaia no akyerɛ,
ɛne Onipa, ɛne saa nnoɔma yi nyinaa rekɔsoɔ. Na ne nyinaa yɛ
ahuntasɛm de ma Petro. Nanso da koro bi ɔne Andrea, bɛhunuu
Yesu. Na berɛ a ɔduruu Yesu Animpa mu no, Yesu hwɛɛ no, na
Ɔkaa sɛ, “Wo din de Simon, na woyɛ Yona ba.” Na Onyankopɔn
abɔ kwan de ama Petro sɛ ɔbɛhunu Deɛ na Ɔyɛ. Ɔno ne saa
Mesaia no.
86 Afei yɛhunu sɛ, Yesu wuo akyi no, na ɔkɔɔ Soro no, na Asafo
no hia Tumi, dedi adanseɛ. Onyankopɔn maa wɔn Pentekoste.
Ɔmaa wɔn Pentekoste.
87 Mfirinhyia mpem mmienu atwam, nnamfonom. Mfirinhyia
mpem mmienu atwam. Wɔ saa nna a ɛdi akyire yi mu no,
yanya saa, onipa awura Kristosom nhyehyɛeɛ mu na wasɛe No
bio, wayɛ No mfrafraeɛ akɔ gyidie ahodoɔ mu, asafo ahodoɔ,
asɔrefekuo ahodoɔ, nimdefoɔ kasa ahodoɔ, kɔsi sɛ Tumi no ɛne
Kristo Asɛmpa kann nnoɔma a ɛfata no ayera. Na ɛha na yɛwɔ
bɔhyɛ Asɛm de ma nna a ɛdi akyire yi, deɛ ɛbɛsie, deɛ ɛbɛkɔ soɔ;

onipa nnye No nni. Wɔafiri Ho. Wobisa wɔn sɛ wɔyɛ Akristofoɔ
a; wɔka sɛ, “Meka ho sɛɛ-ɛne-sɛɛ”. Ɛno nkyerɛ adeɛ baako. Ɛsɛ
sɛ woyɛ Kristoni ɛnam awoɔ so. Afei yanya nnoɔma no nyinaa
akɔ Babilon mu bio, mfirinhyia mpem mmienu akyi.
88 Ɛnnɛ Asafo no hia Tumi ɛne Nokorɛ, bio. Oh! Onyankopɔn
maa Ne Ba so, sɛ wɔbɛhwɛ yei so, ɛfiri sɛ Ɔkaa sɛ, “Aka kakraa
bi na wiase nhu Me bio; na mo deɛ mobɛhu Me, ɛfiri sɛ Mɛka
mo ho, mpo mo mu.” Yɛhunu, wɔ Hebrifoɔ 13:8, “Ɔte sɛ deɛ ɔteɛ
ɛnnora, ɛnnɛ, ɛne daapem.”
89 Yɛhunu, wɔ Malaki 4, sɛ Ɔhyɛɛ yɛn Nkransɛm bi ho bɔ wɔ
nna a ɛdi akyire yimu, sɛ “ɔbɛdane nnipa noGyidie akɔ agyanom
so bio.” Ɔhyɛɛ ho bɔ, wɔ nna a ɛdi akyire no mu.
90 Ɔno nso hyɛɛ bɔ, wɔ Yohane 14:12, “Deɛ ɔgye Me die no,
nnwuma aMeyɛ no ɔno nso bɛyɛ.Mpo deɛ ɛdɔɔso sene yei, anaasɛ
kɛseɛ kyɛne yei, na ɔbɛyɛ, ɛfiri sɛ merekɔ M’Agya nkyɛn.”
91 Na ɔrekasa dakoro bi. Wɔkaa sɛ, “Owura, kyerɛ yɛn
nsɛnkyerɛnneɛ.”
92 Ɔkaa sɛ, “Ɛnnɛ mma abɔnefoɔ ɛne awaresɛefoɔ hwehwɛ
nsɛnkyerɛnneɛ.” Ɛno ne awoɔ ntoatoasoɔ a yɛte mu ɛnnɛ yi. Ɔkaa
sɛ, “Na mɛma wɔn nsɛnkyerɛnneɛ. Ɛfiri sɛ sɛdeɛ na Yona wɔ
bonsu yam no, nnansa awia ne anadwo no, saa ara nso na onipa
Ba no bɛdi asase ase mu, nnansa awia ne anadwo.”
93 Nsɛnkyerɛnneɛ bɛn na ɛnnɛ mma abɔnefoɔ ɛne awaresɛefoɔ
bɛhunu? Owusɔreɛ nsɛnkyerɛnneɛ no. Na ɛno ne deɛ wɔahyɛ yɛn
ho bɔ ɛnnɛ, owusɔreɛ no nsɛnkyerɛnneɛ sɛ Ɔdaso ara te ase, Ɔte
sɛ deɛ ɔteɛ ɛnnora, ɛnnɛ, ɛne daapem.
94 Ɔkaa sɛ, “Sɛdeɛ ɛyɛɛ wɔ Lot nna no mu no,” berɛ a yɛkɔɔ
mu adano anadwo no. “Lot nna no mu no, deɛ ɛsiiɛ wɔ Lot
nna no mu no, saa ara na ɛbɛyɛ onipa Ba no mmaeɛ no mu.”
Saa nnoɔma yinom wɔde ahyɛ yɛn bɔ, Twerɛnsɛm bebree. Sɛ
ɛremma yɛmfa berɛ pii…“Aka kakraa bi na ewiase nhu Me bio.
Kosmos, ‘nhyehyɛeɛ no, asafo berɛ no,’ wɔrenhunu Me bio. Na
mo deɛ mobɛhu Me, ɛfiri sɛ Mɛka mo ho, mpo mo mu, akɔsi
berɛ no awieɛ.” “Yesu Kristo te sɛ deɛ ɔteɛ ɛnnora, ɛnnɛ, ɛne
daapem.” Ɛyɛ deɛn? Ɛyɛ Onyankopɔn nsɛnkyerɛnneɛ a ɔde ama,
Onyankopɔn kwan a ɔde ama.
95 Abraham retwɛn ɔba no. Nsɛnkyerɛnneɛ a ɛdi akyire a
ɔhunuuɛ ansana Amanamanmufoɔ no sɛeɛ, na ɛyɛ Onyankopɔn
a wada ne ho adi wɔ honam mu, a na ɔnim Sara akoma mu
asumasɛm berɛ a na ɔwɔ ntomadan no mu. Yesu kaa sɛ, “Ɛno
bɛsane aba bio wɔ onipa Ba no mmaeɛ no mu.” Onuabarima,
onuabaa, megyedi sɛ yɛte saa da no mu. Megyedi sɛ yei ne bɔhyɛ
da no.
96 Ɛsɛ sɛ wonya gyidie wɔ deɛ woreyɛ mu. Sɛ wo nni gyidie a,
sɛ woredi so kɛkɛ a…Ɔno asɛmfua bu sɛ, sɛdeɛ Webster kyerɛ
no, ɛkyerɛ sɛ, “sɛ worekɔ asiane bi mu a wonni tumi.” Nanso sɛ

Asɛm no hyɛ ho bɔ a, na Onyankopɔn gyina saa Asɛm no akyi a,
woremmu no bio. Woreyɛ deɛ Nyankopɔn kaa sɛ yɛ pɛpɛɛpɛ, na
ɛyɛ nhyɛ ma No sɛ Ɔtae akyire.
97 Ɔkɛseɛ, wagye din, a—a ɔhyewbɔni, mfirinhyia pii a abɛsene
korɔ no, mehunuu no berɛ a na meyɛ abarimaa kumaa no, na ɔyɛ
Paulo Rader. Ɔkaa asɛm bi, dakoro bi, ɛno aka me hɔ berɛ biara.
Ɔkaa sɛ, “Da koro bi, na yɛretwa nnua.” Na ɔyɛ nnuatwafoɔ, ɛwɔ
Oregon, na ɔkaa sɛ ɔpanin no ka kyerɛɛ no sɛ ɔnkɔ bepɔ no so.
Na ɔreso daeɛ. Baabi a na ɔwɔ paa no, wɔ berɛ no mu no, na ɔwɔ
supɔ no so; ɛna ɔnyaa huraeɛ, ano yɛ den paa, na ɔrewu. Wɔkɔ
frɛɛ dɔkota bi, nanso na ɔwɔ akwansini ne akwansini pii akyi,
wɔnam kodoɔ so.
98 Ansana dɔkota no bɛtumi akɔ hɔ no, Paulo firii aseɛ sɛ ɔrewu,
ɔyaree paa ɛna ɔyaree paa. Ɔfrɛɛ ne yere nokwarefoɔ no. Ɔkaa
sɛ, “Ɔdɔfoɔ, ɛreyɛ sum wɔ dan no mu, tumm paa, ɛreto mu.” Na
ɔsane kɔɔ akyire tɔree mmum.
99 Na berɛ a ɔyɛɛ saa no, ɔkaa sɛ ɔsoo daeɛ, berɛ a na ɔwɔ saa
mmumtɔ mu no, ɔpanin no somaa no sɛ ɔmɛtwa dua bi. Ɔhunuu
dua no, ɔtwaa dua no too fam, ɔde n’akuma no bɔɔ mu, na ɔkɔɔ
fam sɛ ɔrefa. Na ɔrentumi mfa. Ɔkaa sɛ n’ahoɔden afiri ne mu.
Na ɔrentumi mfa. Ɔkaa sɛ, “Sɛdeɛ saa dua no kɛseɛ nyinaa teɛ
no, nokorɛni mɛtumi afa ɛno. Mommame nhwɛ bio.” Na ɔsii fam
na ɔmaa so, ɔbrɛɛe kɔsii sɛ wahodwo koraa. Ɔtenaa dua no ho,
na ɔkaa sɛ, “Me nnim deɛ mɛyɛ. Ɔpanin no rehwehwɛ saa dua yi
wɔ nsraban no mu hɔ, na mayɛ mmerɛ paa sɛ mede bɛba fam.”
100 Ɔkaa sɛ ɔtee Nne dɛɛdɛɛdɛ bi a ɔtee pɛn, na ɛyɛ ne panin na
ɔrekasa; nanso ɔkaa sɛ, berɛ a ɔdanee ne ho sɛ ɔbɛhunu deɛ na ne
panin no yɛ no, na ɛyɛ Awurade Yesu. Ɔkaa sɛ, “Paulo, ɛdeɛn na
woreko wɔ ho no? Ɛdeɛn na woabamu abu wɔ ho yi? Wohunu saa
nsuo no sɛ ɛretene wɔ hɔ?” Ɔkaa sɛ, “Adɛn nti na wonto dua no
nto asutene no mu, na wontena so? Tena so kɔ nsraban no mu.”
101 Ɔhuri sii dua no so na ɔfirii aseɛ faa kwan no a ɛrehinhim no
so, ɔreteam dendeenden. “Meretena ne so! Meretena ne so!”
102 Onuabarima, onuabaa, Yesu Kristo hyɛɛ saa nnoɔma yi ho bɔ
sɛ ɛbɛsi wɔ nna a ɛdi akyire yi mu. Megyedi sɛ yɛte ha. Megyedi
sɛ Ɔte sɛ deɛ ɔteɛ ɛnnora, ɛnnɛ, ɛne daapem. Me nnim sɛnea
ɛsiiɛ, nanso meretena Ne so. Megyedi sɛ Ɛyɛ Nokorɛ, ɛfiri sɛ Ɛyɛ
Asɛmpa no, Nyankopɔn kwan a ɔde ama. Megyedi sɛ Ɛyɛ dɔn no
mu Nkransɛm, berɛ a yɛte mu yi. Ɛyɛ Onyankopɔn kwan a ɔde
ama. Meretena Ne so!

Mo ne me nhuri nsi so, berɛ a yasi yɛn tiri ase yi?
103 Ɔsoro Agya, yɛte W’Asɛm so reforo kɔ Animuonyam mu.
Yɛgyedi sɛ W’Asɛm yɛ Nokorɛ. O Nyankopɔn, ma ɔbarima ɛne
ɔbaa biara, anadwo yi, mforo ntena Asɛm no so, na wɔnkae, berɛ
a wɔnam akwantuo no mu no, wɔbɛtumi apaemu aka sɛ, “Mete
Nyankopɔn bɔhyɛ so reforo. Ɛde me bɛkɔ Animuonyam mu pɛɛ.

Ɛyɛ Onyankopɔn kwan a ɔde ama me ɛnnɛ. ‘Yesu Kristo te sɛ deɛ
ɔteɛ ɛnnora, ɛnnɛ, ɛne daapem.’”
104 Wokaa sɛ, “Aka kakraa bi na wiase nhu Me bio, nanso mo
deɛ mobɛhu Me; ɛfiri sɛ mɛka mo ho, mpo mo mu.” Wo hyɛɛ yɛn
bɔ, Awurade, sɛ yɛbɛhu Wo.
105 Helafoɔ no baae, berɛ baako, ɛna wɔkaa sɛ, “Awuranom,
yɛbɛhunu Yesu.” Na wɔmaa wɔn saa akwanya no. Na anadwo yi,
Awurade, yɛpɛ sɛ yɛhuWo, nso. Ɛyɛ yɛn akomaso apɛdeɛ. Obiara
ntumi nte Wo nka, gyesɛ wɔpɛ sɛ wɔhu Woɔ. Afei sɛ wɔmaa saa
Helafoɔ yi kwan sɛ wɔnhunu Wo a, na Wo de kwan maa yɛn sɛ
yɛnhu Wo a, Wobɔ kwan berɛ biara ɛfiri sɛ Wote sɛ deɛ woteɛ
ɛnnora, ɛnnɛ, ne daapem. Akoa bi na ɔde saa Helafoɔ yi baa
W’Animpa mu, na ɛsɛ sɛ wɔhu Woɔ. Ma yɛn akwanya korɔ no
ara anadwo yi, Agya. Ma yɛn, sɛ nkoa, mfa saa atiefoɔ yi mmra
W’Animpa mu. Na ma yɛnhunu Yesu, anadwo yi, Ɔno a ɔtesɛ deɛ
ɔteɛ ɛnnora, ɛnnɛ, ɛne daapem. Yɛ ma yɛn, Awurade.
106 Gye deɛ wayera nkwa, Awurade, sɛ ɔbarima bi wɔ hɔ a, ɔbaa,
abarimaa, anaasɛ abaayewa. Sɛ yɛhunu yɛnman sɛ ɛde awudifoɔ
ɛna amene-twafoɔ aporɔ, ɛna abɔnefoɔ, na yɛhwɛ porɔeɛ a ɛwɔ
ɔman no mu ɛnnɛ! Na yahunu porɔeɛ a ɛwɔ asafo ahodoɔ no mu,
na yahwɛ wɔn sɛ wɔredi wɔn anim akɔ saa asɔre nyinaa nkabom
kum wɔ soro hɔ, ɛfiri sɛ wɔrenkɔ Onyankopɔn kwan a ɔde ama
no so! Wɔde gyidie bi na ɛrekɔ sɛ anka wɔde Asɛm no bɛkɔ no.
107 Onyankopɔn, yɛbɔmpaeɛ sɛ nokorɛ, Akristofoɔ kann awawo
wɔn, sɛdeɛ wakyerɛmu, sɛ wɔyɛ dabodabo paa, wɔn…“Me
nnwan te Me Nne, ɔhɔhoɔ wɔrenni n’akyi.” Awurade, Wo Nne
ne Asɛm no. Ɛno na ayɛ Wo kwan a berɛ biara wɔde ama
Asafo no ɛne nnipa no, ɛyɛ W’Asɛm. “W’Asɛm no yɛ Nokorɛ no.”
Na Wo ne Asɛm no. Na Twerɛ Kronkron no ka kyerɛ yɛn sɛ,
“Onyankopɔn Asɛm yɛ nnam sene nkrantɛ ano-fanu biara, ɛyɛ
adwene temmufoɔ ɛne akoma nsusuiɛ.”
108 Adɛn nti na Israel anhunuwɔnMesaia no, berɛ a wɔhunuu sɛ
Ɔno ne saa Asɛm no, berɛ a na Ɔtumi hunu nsusuiɛ a na ɛwɔ wɔn
akoma mu? Adɛn nti na wɔanyɛ? Wɔtee aseɛ faa adiyifoɔ no mu,
sɛ adiyifoɔ no bɛtumi; nanso berɛ a Onyankopɔn mmaeɛ nyinaa
baa Ne Ba mu no, na Ɔtenaa yɛn ntam no, afei wɔanhunu ɛfiri
sɛ na wɔn ani afira.
109 Awurade, wɔn a wɔabue wɔn ani, anadwo yi, ma yɛn nhunu
Yesu wɔ yɛn ntam. Ma ɔyarefoɔ biara nya ayaresa. Ma yei nwie
yie, Awurade, sɛ wɔrenyɛ da, bio, ɛfiri dɔn yi rekorɔ…gyesɛ deɛ
ɔbɛgye adi sɛ Wo ne Mɛsaia no. Wɔreba Onyankopɔn kwan so.
Wɔn mu dodoɔ no wɔ ha, anadwo yi, wɔrewu. Bebree na ɛwɔ ha,
anadwo yi, a ebia wɔrentena ha nnawɔtwe ɛfiri ɛnnɛ, sɛ Wo, Wo
mmoa no amma a.
110 Afei, Agya, Wowɔ asodie wɔ deɛ Wohyɛɛ ho bɔ no ho. Nanso
Wohyɛɛ bɔ sɛ yɛbɛhu Wo. Wohyɛɛ bɔ sɛ deɛ Woyɛeɛ no yɛbɛyɛ
nso. Dɔn no nie. M’apaemu aka; megyedi. Metee sɛ Wokaa saa;

W’Asɛm ka saa. Wosii so dua. Menim sɛ ɛyɛ nokorɛ. Afei ma
wɔnhunu, Awurade. Wɔatwerɛ sɛ, afei ma no nyɛ hɔ, mma
Onyankopɔn Ahennie nti. Amen.
111 Mennye nni sɛ yɛbɛfrɛ mpaebɔ santene. Me gyedi sɛ mede
bɛyɛ adwuma afiri ha pɛɛ.
112 Momu dodoɔ sɛn na moyareɛ? Afei mo bɛyɛ…Morekura mo
nsam, moredi adanseɛ sɛ moyare.
113 Momu dodoɔ sɛn na mobɛdi adekorɔ no ara ho adanseɛ,
“Onuabarima Branham, me nyaa nkwagyeɛ paa”? Wobɛma
wonsa so, “Bɔ mpaeɛ ma me”? Onyankopɔn nhyira wo, wo. Ɛno
yɛ papa. Ɛno…Onyankopɔn nhyira mo. “Me nyaa nkwagyeɛ.”
114 Afei, mo a momaa mo nsa so no, ɛna mo a mo annyɛ
no, “Nanso, Onuabarima Branham, nokorɛ ni mepɛ sɛ menya
nkwagyeɛ. Ɛyɛ m’akoma. Megyedi sɛ biribiara nni hɔ a aka ama
obiara wɔ wiase.” Ɛdeɛn bio, ɛdeɛn na wobɛtumi anya, ɛbɛyɛ
kɛseɛ asene wo nkwagyeɛ? “Bɔ mpaeɛ ma me. Mepɛ sɛ menya
nkwagyeɛ.” Wobɛma wo nsa so, wɔ dan no mu, baabiara, “Me
pɛ…”?
115 Mo mu dodoɔ sɛn na monnyaa Honhom Kronkron no, ka sɛ,
“Menim sɛ ɛsɛ sɛ mensa ka No”? Momma monsa so. “Menni bi;
Mepɛ sɛ.” Ne nyinaa yɛ, kakraa bi wɔ hɔ a wɔnni bi.
116 Afei, Kristo kora N’Asɛm so, na ɛsɛ sɛ mo kora mogyidie
so wɔ Ne mu. Ɔno ne Asɛm no. Afei, Hebrifoɔ ti 4, kaa sɛ,
“OnyankopɔnAsɛm,” a ɛyɛKristo. Kristo ne Asɛmno.Mo nyinaa
monim saa? Monka sɛ, “Amen.” [Asɔrefoɔ no ka sɛ, “Amen.”—
Ɔs.] Ɔno ne Asɛm no, “ɔte sɛ deɛ ɔteɛ ɛnnora, ɛnnɛ, ɛne daapem.”
Deɛ na Ɔteɛ Mose mu no, na Ɔte saa nso wɔ Elia mu; deɛ na Ɔteɛ
wɔ Elia mu no, na Ɔte saa wɔ Yohane mu; deɛ na Ɔteɛ wɔ Yohane
mu, Ɔno ara wieeɛ wɔ—wɔ Yesu mu. Na ɛnnɛ Ɔte sɛ deɛ na Ɔteɛ
kane no, na Ɛdaso ara yɛ Onyankopɔn Asɛm a wɔhyɛɛ ho nkɔm
maa da no, a ɛma No yɛ Hann no saa hann no na ɔdi bɔhyɛ Asɛm
no ho adanseɛ.
117 Yɛwɔ awieeɛ berɛ no mu, nnamfonom. Yesu wɔ ha. Menim sɛ
moate saa.
118 Ɛdeɛn sɛ wonhunuu da, wɔ w’abrabɔ mu, na wonyaa ɔhunu
atenka da a, onipa biara nyɛɛe a, nanso berɛ biara kakra no
wonya ɔhyew paa atenka? Na mewɔ aniwa, metumi hunu adeɛ,
na mɛka akyerɛ wo sɛ na ɛyɛ owia. Woka sɛ, “Mennim sɛnea
ɛbɛyɛ, nanso menya atenka, te sɛ ɛhye, mobɛtumi anya atenka.”

Meka sɛ, “Ɛno ne owia no.”
“Ɛdeɛn ne owia no?”
“Ɛyɛ hann.”
“Ɛdeɛn ne hann?” Ne nyinaa bɛyɛ wiase foforɔ ama wo.

119 Nanso ɛdeɛn sɛ meka kyerɛɛ mo sɛ na Yesu Kristo gyina ha
seesei ɛ? Ɛdeɛn sɛ meka kyerɛɛ mo sɛ Ɔwɔ yɛn ntam a? Ɔhyɛɛ bɔ



ONYANKOPƆN KWAN A ƆDE AMA SAA DA YI 19

no. “Baabiara a baanu anaasɛ mmiɛnsa ahyia wɔ Me Din mu no,
me wɔ wɔn ntam. Me nie!” Afei ɛno ne Nokorɛ no, me deɛ, Yei ne
Nokorɛ no nyinaa, anaasɛ Ɛnyɛ Nokorɛ no biara. Yei yɛ Nokorɛ
no, anaasɛ ɛnyɛ nokorɛ.
120 Afei, ɛfa sɛdeɛ ɔgyee woɔ ho no, Ɔyɛɛ saa berɛ a Ɔwuiɛ wɔ
Kalvari no. Ɔresa wo yadeɛ, Ɔyɛɛ saa berɛ a Ɔwuiɛ wɔ Kalvari
no. Wogyedi saa. Asɛm no kaa sɛ Ɔyɛeɛ.
121 Afei adeɛ baako a na Ɔbɛtumi ayɛ ne sɛ, sɛ na Ɔgyina ha a
ɔde—wahyɛ ataadeɛ yia a, deɛ Ɔdemaame no a, ɔbɛdi ho adanseɛ
sɛ Ɔyɛ Mesaia no.
122 Ɛnnam dadoa kutwa so wɔ Ne nsam. Nyaatwomni biara
bɛtumi ayɛ saa, ɔde nnadoa kutwa, ne mogya akata n’anim, ɛne
nsensaneɛ ɛne nnoɔma. Ɛno bɛtumi ayɛ. Na ɛno yɛ. Nnipa bebree
mpo wɔbɔɔ wɔn asennua mu te sɛ Ɔno. Ɛnyɛ ɛne no.
123 Nanso Ne Nkwa, deɛ na ɛwɔ Ne mu! “Ɔba no rentumi nyɛ
hwee, wɔ Ɔno ara ne mu, gyesɛ deɛ Wahunu Agya no sɛ ɔreyɛ.”
Ɛyɛ Nkwa no a, ɛwɔ Ne mu no, ɛno na ɛkyerɛ saa. Ɛnyɛ sɛ ɛfiri
sɛ na Ɔyɛ Yudani na ɛmaa ɔbaa kumaa no a ɔwɔ abura no ho no
ɔgyee No diiɛ sɛ Ɔyɛ Mesaia; ɛfiri sɛ na Ɔtumi hunu nsusuiɛ a
ɛwɔ n’akoma mu, ɛno na ɛmaa No yɛɛ Mesaia. Sɛ saa kwan no
so na Mesaia no yii Ne ho kyerɛeɛ wɔ nna a abɛsene korɔ no mu
a, na ɛno yɛ Ne kwan a ɔde maaeɛ de daa Ne ho adie. Ɛno ne Ne
kwan a ɔde ama, sɛdeɛ Twerɛsɛm no kyerɛ, de ma saa berɛ yi.
Mogyedi saa anaa?
124 Afei, momu biara a mowɔ ha, meyɛ ɔhɔhoɔ. Me hwɛɛ
baabiara, Menhunu onipa a me nim no. Obiara a wowɔ ha, a
wonnim me, na wonim sɛ mennim hwee fa woho no, ma wonsa
so. Pintinn, baabiara. Saa onipa yi a ɔda akɔkoaa mpa so ha yi,
ɔmaa ne nsa so. Na ɔnnim me. Obiara nnim me.
125 Nanso monkae, Onyankopɔn nim wo. Onyankopɔn nim wo.
Afei, sɛ Ɔkyerɛ sɛ Ɔwɔ ha a.

“Ɛyɛ deɛn, Onuabarima Branham?” Ɛyɛ akyɛdeɛ.
126 Deɛn ne akyɛdeɛ? Deɛn ne akyɛdeɛ, sɛ ɛteɛ biara? Ɛnyɛ sɛ
wofa biribi na wode biribi yɛ adwuma, ka sɛ, “Mewɔ ayaresa
akyɛdeɛ! Mepue kɔ na mesa ɔbaako yei yadeɛ, sa ɔbaako sɛɛ
yadeɛ.” Sɛ mɛtumi a, anka nokorɛ ni mɛyɛ. Afei, ɛyɛ, nanso,
akyɛdeɛ, ɛyɛ, woyɛ—woyɛ, wonkyerɛ akyɛdeɛ bi ase yie, akyɛdeɛ
yɛ sɛ “woreyi wo ho afiri kwan no mu na woma Honhom
Kronkron no de woyɛ adwuma.” Wahu? Ɛno ne akyɛdeɛ no.
127 Ɛno ne deɛ ɔsɔfoɔ yɛ. Ɔnka asɛm a ɔpɛ sɛ ɔka. Ɔyi ne ho
pue firi kwan no mu, ɛyɛ akyɛdeɛ, na nkanyan ba, na ɔno—
ɔnam Honhom Kronkron nkanyan so kasa. Akyɛdeɛ foforɔ biara
yɛ kwan korɔ no ara so. Afei, asɔfoɔ akyɛdeɛ ahodoɔ, ɛne deɛ
ɛkeka ho, ayɛ saa ara. Ɛwɔ hɔ, ɛdikan, akyɛdeɛ a Onyankopɔn-de
ama, yɛ, “asomafoɔ ɛdikan, adiyifoɔ, akyerɛkyerɛfoɔ, ahwɛfoɔ,

ɛne asɛmpakafoɔ.” Ɛno ne diberɛ ahodoɔ no. Ɛno ne yɛn akyɛdeɛ
ahodoɔ no.
128 Afei, Yesu Kristo hyɛɛ bɔ sɛ Ɔbɛyɛ yei wɔ nna a ɛdi akyire
no mu. Sɛ Ɔyɛ a, sɛ Ɔhyɛɛ saa bɔ no na ɔbɛyɛ a, dodoɔ sɛn na
wɔbɛgye adi nawagyeNo atomu, anadwo yi?Mawonsa so, ka sɛ,
“Mɛgye No ato mu.” Dodoɔ sɛn na wɔwɔ ha afei…Meda w’ase.
Dodoɔ sɛn na wɔwɔ ha a wɔmmaa nhyiamu no mu baako mpo
ase da, momma mo nsa so. Me, nipakuo no mu fa. Dodoɔ sɛn na
mogyedi, ansana Ɔreyɛ saa, mogye di sɛ ɛteɛ biara? Onyankopɔn
nhyira mo.
129 Afei monhwɛ. Sɛ maka Nokorɛ no akyerɛ mo deɛ a, ɛyɛ
nhyɛ ma Onyankopɔn sɛ ɔma me mmuaeɛ. Ɔbɛyɛ. Ɔde N’Asɛm
hyɛ w’ano mu na Wɔn asi. Ɛyɛ nokorɛ, Ɛyɛ N’Asɛm, ɛsɛ sɛ Ɛyɛ.
“Masoma M’Asɛm, Ɛrensane mma kwa.”
130 Afei, sɛ anka mɛtumi asa yadeɛ a, anka mɛyɛ. Te sɛ
ɔnimuonyamfoɔ, a wafiri mu, Onuabarima Upshaw a na
yɛrekasa fa ne ho no. Saa ɔbarima panin no a ɔte akyire hɔ
wɔ saa ayarefoɔ akonwa no so no, ɔbarima katakyie panin no,
anka mesaa no yadeɛ sɛ anka mɛtumi a. Mefirii aseɛ sɛ merefiri
apa no so, nokorɛ mu, na medanee me ho na mehunuu no wɔ
anisoadehunu mu, sɛ ɔrekɔ, ɔrenante. Mefrɛɛ no, meka kyerɛɛ
no deɛ na ɛteɛ, na ɛne no. Ɔsɔre nanteeɛ, ɔbaa apa no so, a ɔde ne
nsa kaa ne nansoa ano, akyire yi a wayɛ obubuafoɔ mfirinhyia
aduosia-nsia no. Wohu?
131 Anadwo korɔ no ara, ɔbaa tuntum bi, ɔne n’abɔfra, wɔ
fam ɛfa hɔ. Mekaa sɛ, “Me hunu a—a dɔkota bi a ɔhyɛ
ahwehwɛniwa, na—na ɔrepaepae akumaa bi, abaayewa tuntum,
na ama wadwodwo firi ne menem.”
132 Ɔbaa panin tuntum bi, ɛyɛ den sɛ wobɛtwe no afiri apa no
so. Ɔkaa sɛ, “Awuranom, ahummɔborɔ, ɔno ne m’abɔfra no!” Na
ɔno nie, wɔn a wɔkyerɛ kwan no antumi ankora no mpo.
133 Mekaa sɛ, “Antie, ɛrenyɛ papa biara sɛ wo bɛba soro ha.
Ɛno nyɛ…Ɛyɛ Onyankopɔn.” Mekaa sɛ, “Ɛrenyɛ papa biara sɛ
wobɛba ha. Wo deɛ gyedi ara.” Na ɔkɔɔ ne nkotodwe anim ɛna
ɔfirii aseɛ bɔɔ mpaeɛ. Me hwɛɛ atiefoɔ no mu ɛna me hunuu
ntamu bi, te sɛ, ɛrekɔ. Mehunuu abaayewa kumaa tuntum bi a
ɔwɔ abaduaba da ne nsa so, ɔnam ntamu hɔ ɔrekɔ. Na me hwɛɛ
abaayewa kumaa, tuntum no, a ɔhwɛɛ nakyi no, na ɔte sɛ deɛ
ɔteɛ ara. Mekaa sɛ, “Wama mmuaeɛ.” Ɔsɔre gyinaaeɛ, na ɔfirii
mmɔfra mpa no so. Mohu?
134 Ɛyɛ Onyankopɔn. Wahu? Ɛyɛ Onyankopɔn. Wahu?
Ɔrentumi…Obiara rentumi nsa yadeɛ. Ɛyɛ wo gyedie a
ɛwɔ Onyankopɔn mu.
135 Afei, Twerɛ Kronkron no kaa sɛ Ɔyɛ Ɔsɔfo Panin, seesei ara,
a ɔtumi nya yɛn mmerɛyɛ mu atenka. Mogyedi saa? Ɔsɔfo Panin!
Afei, sɛ Ɔyɛ Ɔsɔfo Panin a, sɛn na Ɔbɛyɛ adwuma? Sɛ Ɔte sɛ deɛ

ɔteɛ ɛnnora, ɛnnɛ, ɛne daapem a, Ɔbɛyɛ adwuma adekorɔ no ara
ɛnnora, ɛnnɛ, ɛne daapem.
136 Afei mommɔ mpaeɛ, na momma Honhom Kronkron no
afei…Woka kyerɛ Onyankopɔn sɛ, “Onyankopɔn, saa ɔbarima
yi a ɔgyina hɔ yi nnim me, nanso deɛ Ɔka no yɛ nyansasɛm. Wote
saa ara. Woyɛ Kristo. Me yare. Me hia. Na sɛ Woma me…Sɛ
menni gyidie sɛ mɛyɛ a, ma obi a menim no nya gyidie, na ma
no…Wo frɛ na ma—ma—mame anaasɛ saa onipa no mfa ne nsa
nka W’Atadeɛ ano wɔ Animuonyam mu. Afei sɛ saa onipa no firi
kwan no mu a, ɛnneɛ na Wode n’ano yɛ adwuma sɛ ɔnkasa bio,
na yɛ no kwan korɔ no ara aWo yɛɛeɛ no so berɛ a naWowɔ asase
so no. Mɛhunu sɛ Wote sɛ deɛ wo teɛ ɛnnora, ɛnnɛ, ɛne daapem.”

Momma yɛnsi yɛn tiri ase seesei.
137 Awurade Yesu, merefiri asɛmpatrɛmu akɔ nkɔmhyɛ adwuma
mu, nanso mpo megye Wo di, Awurade, Wo hyɛɛ ho bɔ. Na mebɔ
mpaeɛ sɛ Wobɛyɛ ama yɛn, anadwo yi. Yɛ ma yɛn. Tie me. Sɛ saa
atiefoɔ yi firi ha, anadwo yi, na yɛkɔ fie a, ma yɛnka te sɛ wɔn
a wɔfiri Emmaus no, “Yakoma mu anhyehye yɛn berɛ a Ɔkasa
kyerɛɛ yɛn wɔ kwan no so?” Yesu na wanyane no afiri owuo mu;
na wɔnnim. Na wɔrekasa kyerɛ No; na wɔnnim no. Mmom berɛ
a Ɔnyaa wɔn wɔ fie no, na ɔtoo pono no mu no, afei Ɔyɛɛ biribi
kwan a Ɔyɛɛ no ansana N’asennua mu bɔ no. Ɛno na ɛmaa wɔn
ani bueeɛ.Wɔhunuu sɛ ɛyɛ Ɔno. Bio, Awurade, ma yɛn akomamu
nhyehye yɛn berɛ a yɛrekɔ fie anadwo yi, sɛdeɛ wɔn deɛ yɛɛeɛ no.
Ɛfiri sɛ yɛnim sɛ Wakasa akyerɛ yɛn wɔ kwan no so. Yɛ nnoɔma,
anadwo yi, a Wo yɛɛeɛ berɛ a na Wowɔ asase so no, ɛfiri sɛ Wo te
sɛ deɛ wo teɛ ɛnnora, ɛnnɛ, ne daapem. Yɛbisa wɔ Yesu Din mu.
Amen.
138 Afei mommɔmpaeɛ na mongye nni. Momma yɛnhyira ɛfa ha,
kane. Ɛmfa ho ne baabi a wowɔ, wɔ dan no mu, gye Onyankopɔn
di. Mɛnya a anka obiara bɛnya ɔbuo paa na watena ase komm,
abɔ mpaeɛ.
139 Yei rentumi nyɛ yie koraa. Na merekasa anɔpa yi, wɔ asɔfoɔ
anɔpadidie ase, “anwanwasɛm.”Anwanwasɛm yɛ adeɛ a wonnye
nni sɛ ɛyɛ nokorɛ, “biribi a wonnye nni, nanso ɛyɛ nokorɛ.”
Wonim sɛ Honhom Kronkron no bɛgyina ha na waka biribi
wɔ saa atiefoɔ no mu, akyerɛ nnipa a me nnim, ɛsɛ sɛ ɛyɛ
anwanwasɛm. Ɛyɛ biribi a wɔntumi nkyerɛ mu. Mennim sɛ
Ɔbɛyɛ. Mewɔ anidasoɔ sɛ Ɔbɛyɛ, mewɔ awerɛhyɛmu sɛ Ɔbɛyɛ.
140 Afei bɔmpaeɛ, na ka sɛ, “Awurade Yesu, mepɛ sɛmedemensa
ka W’atadeɛ, na me—mewɔ ahiadeɛ. Mehyɛ Wo bɔ, Awurade,
mɛ—mɛsom Wo me nkwa nyinaa.” Onyankopɔn pɛsɛ wo sakyera
w’adwene. Sɛ wonsakyeraa w’adwene; sakyera w’adwene a, ka
sɛ, “Mepɛ sɛ me sakyera m’adwene, Awurade. Mepɛ sɛ Wosa me
yadeɛ. Mepɛ sɛ Wohyira me. Sa me yadeɛ seesei Awurade. Meyɛ
W’akoa.”

141 Na merekɔ…Mokyekyɛɛ mpaebɔ nkrataa ɛnnɛ? Na
merebɛbisa Billy sɛ ebia…Sɛ wannyɛ a, mɛfrɛ mpaebɔ santene
no. Nanso wɔamma mpaebɔ nkrataa ɛnnɛ da. Montena ase
komm, gyedi.
142 Afei, wɔ Yesu Kristo Din mu, mefa honhom biara a ɛwɔ ha
hyɛ m’ase, de ma Onyankopɔn animuonyam, sɛdeɛ N’Asɛm bɛda
adi, sɛ wɔ Atemmuo Da no yɛrenya anoyie biara.
143 Afei monhwɛ kwan sei so, na monye nni seesei ara. Momfa
mo akoma nyinaammɔmpaeɛ, namommɔmpaeɛ, ɛne ahobraseɛ,
mone No nko, mondwodwo mo ho, na monka sɛ, “Awurade, Wo
na wohyɛɛ bɔ no. Megye Wo di.” Ɛno ne deɛ ɛsɛ sɛ meyɛ.
144 Menim sɛ ɛho nhia sɛ merebisa wo. Dodoɔ sɛn na moahunu
saa Hann no pɛn? Momma yɛnhwɛ. Moahunu Ne mfonini.
Momma yɛnhwɛ mo nsa, a mo ahunu Ne mfonini pɛn. Monhunu
No wɔ hɔ pɛɛ? Hwɛ, ɛyɛ tebea foforɔ. Ɛwɔ saa awuraa no so pɛɛ.
145 Ɔbaa no rehunu amaneɛ firi ne nan ɛna n’akyi. Ɔno…Wogye
di sɛ Nyankopɔn bɛtumi asa wo yadeɛ, onuabaa? Deɛn na wode
wo nsa kaaɛ? Wonnim me, nanso wode wonsa kaa Biribi. Sɛ
Awurade Yesu bɛka akyerɛ me deɛ wo yɛ a, ɛno bɛma wo agye
adi yie? Woyɛ Owurayere Phillips. Sɛ saa yɛ nokorɛ a, sɔre gyina
wonan so. Ne nyinaa yɛ. Meyɛ ɔhɔhoɔ ma wo koraa? Ma wonsa so
sɛ saa yɛ nokorɛ a. Menhunuu no da wɔ m’abrabɔ mu. Ɛdeɛn na
ɔde ne nsa kaaɛ no? Kɔkasa kyerɛ ɔbaa no, akyire yi. Yaw nyinaa
afiri hɔ seesei. Wo ho yɛ. Wo bɛtumi akɔ fie na wo ho ayɛ wo den.
146 Awuraa bi wɔ ha, ɔwɔ ɔbaa no akyi pɛɛ. Ɔrehunu amane firi
ahopopoɔmu. ONyankopɔn, sɛ ɔrenyɛ a…Ne din de Owurayere
Star. Gyedi, Yesu Kristo bɛma wo ho ayɛ wo den. Sɔre gyina
wonan so na gye w’ayaresa to mu. Sɛ me yɛ ɔhɔhoɔ ma wo a,
him wo nsa. Wo mmerɛyɛ no afiri hɔ. Yesu Kristo ama wo ho ayɛ
wo den.
147 Ɛdeɛn na Ɔhyɛɛ ho bɔ? Ɔhyɛɛ ho bɔ. Mogyedi anaa?
148 Ɔbaa bi wɔ n’akyi pɛɛ, ɔte hɔ. Ɔrebɔ mpaeɛ. Ɔwɔ ntinimu
yadeɛ, ɔwɔ nnoɔma bebree. Ɔpɛ sɛ ɔgyae tawanom. Ne din de
Owurayere Bordon. Sɔre gyinahɔ, Owurayere Bordon. Wo tawa
no asa. Yesu Kristo ama wo ho ayɛ wo den. Menhunuu ɔbaa no
da wɔ m’abrabɔ mu.
149 Wogye di anaa? Afei wonim sɛ merentumi nyɛ saa. Ɛno yɛ
YesuKristo. Ɛyɛ deɛn? “Asɛm no yɛ ntɛmso, ahoɔdenwɔmu, sene
nkrantɛ ano-fanu, adwene temmufoɔ ɛne akoma nsusuiɛ.” Ɛyɛ
Asɛm no, Yesu Kristo te sɛ deɛ ɔteɛ ɛnnora, ɛnnɛ, ɛne daapem.
Montumi nnye saa nni?
150 Ɛha, ɔbarima bi na ɔte ha yi, ɔwɔ nkwee, akoma yadeɛ. Ɛyɛ
nokorɛ. Mennim ɔbarima no. Menhunuu no da. Nanso ɔyɛ ɔsɔfoɔ.
Ɔsɔfoɔ, Owura Kinsey. Ɛyɛ nokorɛ. Wogyedi, owura? Sɔre gyina
wo nan so na gye w’ayaresa. Yesu Kristo ama wo ho ayɛ wo den.

151 Ɔkwan bi so no, wobɛyɛ me adom, sɛ meyɛ ɔsɔfoɔ? Fa wonsa
to woyere so, saa mu haw na ɛreha no, ɔwɔ berɛboɔ mu haw, ne
mu duru boroso, ne ɔhaw ahodoɔ. Fa wonsa to ne so. Ɛbɛfiri ne
so, sɛ wogyedi a.
152 Ɔka sɛ, ɔbarima bi te wakyi pɛɛ, esum akata ne so de no
rekɔ owuo mu. Ɔwɔ kokoram. Ɔbarima no wanya ahonhono no,
kokoram, ahopopoɔ. Ne din de Owura Young. Gyedi seesei. Yesu
Kristo amawo ho ayɛ wo den.Wogye di anaa?Wogye tomu anaa?
Ne nyinaa yɛ, owura.
153 Ɔbarima bi na ɔda ha yi, ɔda akɔkoaa mpa yi so. Owura,
mennim wo. Sɛ mɛtumi asa wo yadeɛ a, anka mɛyɛ. Meyɛ hɔhoɔ
mawo.Watwa kwan yi nyinaa aduru ha.Wabɔmmɔden sɛwoaba
ha. Worentumi mfa deɛ ɛnyɛ wɔ wo ho nsie; nanso merentumi
nsa wo yadeɛ. Wone woyere na aba ha. Ɔno na ɔte hɔ hyɛ atadeɛ
ngusoɔ borɔferɛ-ahosuo no. Ɛyɛ nokorɛ. Ne nyinaa yɛ. Esum
akata onipa no so de no rekɔ owuo mu; ɔrentumi ntena ase nanso
berɛ kakra seesei. Ɔwɔ kokoram.
154 Worehunu amaneɛ, nso, onuabaa. Wo gyedi sɛ Onyankopɔn
bɛtumi aka deɛ ɛrehawo akyerɛme? Ɛyɛw’akyi haw. Ɛyɛ nokorɛ.
Sɛ ɛno yɛ nokorɛ a, sɔre gyina. Ne nyinaa yɛ, wo nsa nka
w’ayaresa. Gyedi. Fa wonsa to wokunu so.
155 Mogyeme di sɛmeyɛNe diyifoɔ, owura? Sɛwoda hɔ a, nokorɛ
ni wobɛwu. Worentumi ntena ase. Ne nyinaa ne no. Adɔkotafoɔ
no apo wo. Kokoram no adidi wo mu. Mahunu nsɛm akɛseɛ
kyɛne wo a wɔanya ayaresa. Merentumi nsa wo yadeɛ. Mmom
sɛ wobɛgye atomu na wagye adi a! Mo gyedi? Ɛyɛ mo akwanya
baako pɛ. Mo berɛ a ɛdi akyire a ɛretwam. Mo gyedi anaa? Sɛ
woyɛ a, sɔre firi saa mpa no so. Sɔre firi hɔ, wɔ Yesu Kristo Din
mu! Sɔre gyina wo nan so na nya ahoɔden, na nante firi ha, hyɛ
Nyankopɔn animuonyam. Obi mma no nsa bi wɔ hɔ, boa no. Ɔno
na ɔwɔ hɔ no, ɔgyina ne nan so.
156 Dodoɔ sɛn na wɔwɔ ha a wɔgyedie? Momma mo nsa so.
Monsɔre ngyinamo nan so.Mo amoaka amopɛ sɛmonya ayaresa
no, monsɔre ngyina hɔ, wɔ Yesu Kristo Din mu. Momma mo nsa
so, monyi Onyankopɔn ayɛ. Monyi No ayɛ ɛna animuonyam. Afei
monna Awurade ase ma mo ayaresa, Yesu Kristo te sɛ deɛ ɔteɛ
ɛnnora, ɛnnɛ, ɛne daapem!
157 Onuabarima, adɔkotafoɔ no adi hwammɔ. Yei ne kwan a
Onyankopɔn de ama. Gyedi!
158 Dodoɔ sɛn na wɔpɛ sɛ wɔgye Onyankopɔn kwan a ɔde ama
no to mu? Momma mo nsa so na monyi Onyankopɔn ayɛ, mo mu
biara, na wogyedi sɛ wanya ayaresa, wɔ Yesu Kristo Din mu.
Amen. 

